
MINUTI

Il‑Minuti ta’ Laqgħa Nru 9 tat‑8 ta’ Ġunju 2010 ġew approvati.

DEĊIŻJONI TAL‑KUMITAT DWAR KWESTJONIJIET PENDENTI ‑ KONTINWAZZJONI

THE CHAIRMAN: Xtaqt ngħid mill‑ewwel li l‑Onor. Michael Farrugia nqabad b’xogħol ieħor imma qalilna li se jattendi għal dan il‑kumitat aktar tard. Issa bil‑kunsens tiegħu nistgħu nibdew id‑diskussjoni tagħna tal‑lum anke għaliex nafu li l‑Parlament se jaġġorna għall‑vakanzi tas‑sajf għal ħabta ta’ nofs Lulju, jiġifieri kulma baqa’ ġimgħatejn. Din il‑ġimgħa diġà għaddiet peress li għada festa pubblika u l‑Erbgħa filgħaxija l‑Parlament ma jiltaqax. B’hekk fadlilna biss il‑ġimgħa d‑dieħla. Issa dik il‑ġimgħa tat‑12 ta’ Lulju jien se nkun imsiefer fuq laqgħa tas‑CPA u kulma jifdal sa dakinhar hija l‑laqgħa tal‑lum u l‑laqgħa tal‑5 ta’ Lulju. Għaldaqstant jekk hemm qbil fuq dan nerġgħu niltaqgħu bħal‑lum ġimgħa.

Li fadlilna x’niddiskutu huwa dak li hemm fuq l‑aġenda tagħna. Fil‑fatt Miss Scerri elenkat il‑punti pendenti. U l‑ewwel punt pendenti mit‑temi li ġew imressqa fl‑2005 insibu d‑donazzjoni ta’ embrijuni. Fil‑fatt hemmhekk konna qegħdin nistennew ir‑risposta min‑naħa tal‑Avukat Ġenerali li llum irċevejnieha. Imma għall‑finijiet tal‑fatt li l‑Onor. Michael Farrugia mhux qiegħed preżenti għalissa jkun aħjar li nħalluha għax ma tantx dħalna fid‑dettall dwarha. Minbarra dik għad irridu niffinalizzaw l‑aspetti tad‑donazzjoni ta’ gameti u għandna xi punti żgħar oħra dwar il‑ħarsien tas‑soċjetà li nistgħu nitrattawhom ukoll. Għandna l‑proċedura għar‑regolamentazzjoni fir‑rigward ta’ kif se taħdem l‑awtorità li se tirregola l‑aspett tal‑prokreazzjoni assistita u mbagħad għandna kunsiderazzjonijiet oħra li jidħlu fl‑aspett ta’ li għandu jkun hemm aktar kooperazzjoni bejn dipartimenti differenti, bħal pereżempju bejn id‑dipartiment tal‑pedjatrija u d‑dipartiment tal‑ġinekoloġija, dwar ħaddiema li jkunu jridu jagħżlu li ma jipparteċipawx f’dawn it‑tip ta’ terapiji minħabba raġunijiet ta’ etika, eċċ. 

Issa jidhirli li għandna diversi dokumenti u allura jkun jeħtieġ li dawn l‑aspetti... Għax imbagħad kif dawn it‑temi pendenti jkunu konklużi min‑naħa tagħna, Miss Scerri jkollha r‑recess tas‑sajf sabiex tiffinalizza d‑dokument li jkun diġà ġie diskuss minna peress li diġà qiegħed f’idejna. U eventwalment, jekk ikun hawn qbil dwar dan, inkunu nistgħu nressquh fil‑Parlament malli jerġa’ jiftaħ wara l‑vakanzi tas‑sajf. Ma nistgħux inressquh qabel għax żgur li mhux se nlestu r‑rapport sal‑14 ta’ Lulju. Għad iridu jiġu diskussi dawn il-ħames aspetti u jitlesta r-rapport u fl-aħħar mill-aħħar jiġi ppreżentat quddiem il-plenarju.

ONOR. FRANCIS AGIUS: Jiena se nibda b’mistoqsija xi ftit retorika imma mistoqsija li se nagħmilha lilek bħala Chairman ta’ dan il‑Kumitat. Mela aħna se nippreżentaw rapport fuq dak li ntlabna biex niddiskutu imma l‑qafas tiegħu se jkun magħmul prinċipalment mit‑tliet mistoqsijiet li kellna jew inkella se jkun skont kif svolġiet id‑diskussjoni, naturalment skont kif inhuma l‑punti imma li dawk il‑punti, kif se jindirizzaw dawk it‑tliet mistoqsijiet? Qed ngħid hekk anke għalina għax hawnhekk smajna ħafna affarijiet, uħud minnhom kienu forsi ripetizzjoni ta’ dak li kien sar qabel imma kien meħtieġ li jkun hemm aġġornament tiegħu sew għax għadda ż‑żmien u anke għaliex ċertu ideat forsi setgħu tbiddlu. Ħames snin fihom, speċjalment fuq dibattitu bħal dan u anke l‑attitudni tal‑Knisja kienet differenti. Fil‑fatt f’ċerti każijiet il‑feedback tagħha kien bil‑maqlub ta’ dak li kien oriġinarjament. Bażikament dik hija l‑mistoqsija tiegħi, jiġifieri mhux inkwantu għax għandi xi idea partikolari, anzi I’m very flexible imma anke għall‑mod ta’ kif minn issa sakemm aħna se niddistillaw il‑punti kollha, niġbruhom kollha u jsir ix‑xogħol kollu minn Miss Scerri, naħseb li se jkun daqsxejn relevanti. 

THE CHAIRMAN: Onor. Agius napprezza li qed tagħmel din il‑mistoqsija. Fil‑fatt anke fl‑abbozz li diġà għaddejtilkom, peress li aħna mxejna fuq il‑format tal‑2005 u kien hemm ukoll it‑talba tal‑Onor. Michael Farrugia sabiex nitrattaw kull aspett mit‑temi li għandhom x’jaqsmu mal‑ART f’dawk ir‑rakkomandazzjonijiet. Għalhekk, la kien ġie deċiż ‑ anke permezz tal‑intervent tiegħek Onor. Aguis ‑ li nerġgħu narawhom u anke għaliex laħqu għaddew ħames snin, u la dħalna f’dawk l‑artikli kollha, jiena deherli li għandna nżommu l‑istess format. Ovvjament fejn kien hemm diskussjoni, nidħlu fid‑dettall ta’ dik id‑diskussjoni. 

Issa, bl‑għajnuna ta’ Miss Scerri, fl‑abbozz li tajtkom hemm ħafna affarijiet li jistgħu jintefgħu fuq wara bħala appendix u b’hekk ir‑rapport jiġi aktar readable u aktar qasir. Imma l‑punt huwa li jkun aħjar li nżommu dak il‑format anke għaliex b’hekk ikun hemm ċerta kontinwazzjoni. Naħseb li qatt ma stajna nitbiegħdu daqstant mix‑xogħol li kien diġà sar fl‑2005 u fir‑rapport preċedenti. Jekk aħna nitbiegħdu mir‑rapport preċedenti, li sar mill‑Kumitat Permanenti tal‑Affarijiet Soċjali f’din il‑leġislatura... Forsi mill‑aspett etiku u morali ma dħalniex daqshekk biżżejjed u allura bilfors kellna nkomplu fuq dak il‑lat.  Min‑naħa tiegħi kont qiegħed nipproponi li llum nibqgħu mexjin fuq din it‑tip ta’ strateġija. 

Mela se naqbdu l‑punt fuq id‑donazzjoni ta’ gameti għax fl‑aħħar laqgħa waqafna proprju fuq dak il‑punt. (Interruzzjonijiet) Onor. Aguis, fl‑aħħar laqgħa inti tlabtni sabiex nippruvaw nagħmlu kollox in table form u fil‑fatt, żidt tabella li kienet diġà saret dwar min tana t‑tweġibiet din id‑darba kif ukoll dawk li taw it‑tweġibiet tagħhom fl‑2005. Fil‑fatt dawn huma elenkati fit‑tabella u għamilt mezz li jkollna in table form kull pajjiż tal‑Unjoni Ewropea flimkien ma’ xi tliet pajjiżi oħra tal‑Commonwealth li diġà rajniehom, New Zealand, Victoria fl‑Awstralja u l‑Canada. 

Dwar donation of gametes hemm pajjiżi fejn jittrattaw sperm mod u oocytes mod ieħor. U anke fejn tidħol il‑kwestjoni ta’ donazzjoni ta’ embryos mhux kulħadd l‑istess. Anke bħala gwida għalina dħalt ukoll f’kull pajjiż fejn tidħol ir‑riċerka ħalli naraw kif jaħsbuha. Ovvjament ir‑riċerka mhijiex fil‑parametri tagħna imma b’hekk inkunu nafu wkoll x’tip ta’ riċerka jagħmlu, fuq liema embryos tista’ ssir ir‑riċerka f’dawn il‑pajjiżi skont il‑leġislazzjoni tagħhom u fil‑każ tal‑pajjiżi tal‑Unjoni Ewropea, f’liema minnhom huwa permess mill‑istrutturi tal‑framework programmes tal‑Unjoni Ewropea biex dan isir. Dan għamiltu għax forsi permezz ta’ din it‑tabella naraw ukoll kif anke f’pajjiżi li huma stretti ħafna fuq ir‑riċerka, insibu li mbagħad fejn jidħlu aspetti oħra, bħal pereżempju id‑donazzjoni ta’ gametes jew inkella d‑donazzjoni ta’ embryos, dawn huma aktar flessibbli. U naħseb li din tgħinna wkoll.

ONOR. FRANCIS AGUIS: L‑ewwel nett napprezza li l‑laqgħa qiegħda ssir imma fl‑opinjoni tiegħi ma nħossx li għandna nieħdu xi deċiżjoni fl‑assenza tal‑Onor. Michael Farrugia. Jiena kont qiegħed nipproponi lili nnifsi li nara dawn il‑punti u mbagħad nara se tkun il‑pożizzjoni ta’ kull wieħed u waħda minna fuqhom. 

THE CHAIRMAN: Jien lill‑Onor. Farrugia għidtlu li aħna se nkomplu fejn ħallejna l‑aħħar darba. Issa l‑aħħar darba, lejn l‑aħħar tal‑laqgħa konna se nibdew paġna 93 u konna se nkomplu naraw dawn l‑artikli u konna se nibdew niddiskutu d‑donazzjoni ta’ gameti. Għalhekk se nibda naqra r‑regolamenti tal‑2005 fejn dawn kienu jgħidu hekk: 

(D) Il‑ħażna ta’ gameti għal użu personali għandha tkun permissibbli biss f’dawk il‑każi fejn hemm riskju ta’ infertilità jew xi periklu li jista’ jkun ta’ dannu għall‑kapaċità ta’ prokreazzjoni. Meta l‑persuna li mingħandha ttieħdu l‑gameti tmut, bl‑ebda mod ma tinstab jew tirtira l‑kunsens tagħha, il‑gameti li ġew maħżuna m’għandhomx jintużaw għal prokreazzjoni artifiċjali. 

Mela r‑regolament (D) li ġie mgħoddi u maqbul fl‑2005 nistgħu naqsmuh fi tnejn: għandek il‑ħażna ta’ gameti li jkunu permessibbli biss f’ċerti ċirkostanzi, jiġifieri f’ċirkostanzi infertilità. Hawnhekk qed ngħidu li qed nirristrinġu l‑ħażna ta’ gameti għal dawk il‑każijiet ta’ infertilità.

ONOR. FRANCIS AGIUS: Imma dawn ħarġu mir‑rapport tal‑Kumitat Permanenti dwar l‑Affarijiet Soċjali tal‑2005? 

THE CHAIRMAN: Iva din kienet approvata mill‑Kumitat tal‑2005. Imbagħad għandek ir‑regolament (E) fuq id‑donazzjoni tal‑gameti. Hawnhekk ġie approvat li l‑ħażna ta’ gameti tkun ristretta f’pajjiżna f’każ ta’ infertilità. Ovvjament tajjeb li wieħed dejjem ifakkar ‑ anke għaliex qegħdin on web ‑ li hawnhekk qed nitkellmu fuq każ ta’ infertilità u li din ma tirristrinġix biss f’każijiet ta’ sterilità. Meta qed ngħidu infertilità mhux qed nirristrinġu u ngħidu biss f’każ ta’ sterilità. Każijiet ta’ infertilità nifimhom, jiġifieri meta qed ngħidu każijiet ta’ infertilità aħna qed ngħidu from the word “go” li biex wieħed ikun jista’ jgħaddi minn dan kollu jridu ikun hemm l‑infertilità u mhux li xi ħadd juża l‑gameti sempliċement għal xi raġuni jew oħra li tista’ tkun xi tkun. 

Ovvjament hawnhekk wieħed forsi jrid jenfasizza fuq il‑fatt li hawn qed isemmi “jew xi perikolu li jista’ ikun ta’ dannu għall‑kapaċità tal‑prokreazzjoni”. Jiġifieri jekk persuna tkun se tagħmel xi intervent kirurġiku jew terapewtiku, bħal chemotherapy jew radiotherapy li jistgħu jaffettwawlha l‑kapaċitajiet riproduttivi tagħha, allura hemmhekk naħseb li l‑wording jipproteġi dan l‑aspett ukoll.

ONOR. FRANCIS AGIUS: Jekk m’hemmx xi klawsola li speċifikament issemmi dan il‑punt u ċioè li bilfors irid ikun hemm a medical diagnosis li dan għandu problema ta’ infertilità, naħseb li jista’ ikun hemm a loophole fil‑liġi. Dan qed ngħidu kemm b’mod ġenerali u anke fuq dan il‑punt biss. U qed nifhem li kif għidt inti, ikun hemm persuna li b’mod kapriċċuż titlob li jinżammu l‑gametes tagħha mingħajr ma jkun hemm raġuni għal dan.

THE CHAIRMAN: Fil‑fatt hawnhekk qiegħed jirristrinġi għax qed ngħidu li l‑ħażna ta’ gameti għal użu personali għandha tkun permissibbli biss – u allura hija tassattiva – f’dawk il‑każi fejn hemm riskju ta’ infertilità jew xi periklu li jista’ ikun ta’ dannu għall‑kapaċità ta’ prokreazzjoni.

ONOR. FRANCIS AGIUS: Qed nifhem li din trid tkun medikament ċertifikata?

THE CHAIRMAN: Iva. Hawnehkk qed ngħidu mbagħad li meta l‑persuna li mingħandha ttieħdu l‑gameti tmut, bl‑ebda mod ma tinstab jew inkella tirtira l‑kunsens tagħha, il‑gameti li ġew maħżuna m’għandhomx jintużaw għal prokreazzjoni artifiċjali. Fi kliem ieħor hawnhekk qed ngħidu li dawn il‑gameti għandhom jiġu distrutti. Jekk imbagħad immorru għal donazzjoni ta’ gameti...

ONOR. FRANCIS AGIUS: Jekk ma jimpurtax se nsemmi punt proċedurali u hawnhekk se nerġa’ mmur lura fuq il‑laqgħat tal‑Kumitat. Aħna għandna xi skadenza formali minħabba li issa r‑rapport se nippreżentawh f’Settembru? Jiġifieri bħala Kumitat irridu nagħmlu xi ħaġa?  

THE CHAIRMAN: L‑iskadenza tiegħu kienet ta’ sitt xhur u dawn jagħlqu fil‑21 ta’ Lulju. Fil‑21 ta’ Lulju il-Kamra tkun diġà ġiet aġġornata u allura ma nkunux nistgħu nressquh f’dik id‑data u jkollu jitressaq bilfors hekk kif jerġa’ jiftaħ il‑Parlament. Miss Scerri diġà tkellmet mal‑Clerk of the House u issa naraw jekk ikunx hemm kunsens bejnietna ħalli nitolbu li dan jiġi konċedut lilna li nagħmluh b’dan il‑mod.

ONOR. FRANCIS AGIUS: Imma jekk hemm xi ħaġa li trid issir formalment...

THE CHAIRMAN: Fil‑fatt it is being taken care of imma issa nistennew lill‑Onor. Michael Farrugia jiġi ħalli naraw jekk hu wkoll jaqbilx ma’ dan. Issa fir‑regolament (E) li jitratta d‑donazzjoni ta’ gameti fl-2005 kien hemm żewġ għażliet. L‑(E) kienet baqgħet pending u qegħdin ngħidu hekk: 

(E) Donazzjoni tal‑Gameti:

Għażla 1: Donazzjoni ta’ gameti minn terzi persuni m’għandhiex tkun legali.

Għażla 2: Donazzjoni ta’ gameti minn terzi persuni għandha tkun legalment aċċettata f’każ li: 

i. Hemm sterilità irreversibbli ppruvata fil‑koppja.

ii. Hemm riskju serju ta’ malformazzjoni jew abnormalità oħra fit‑tarbija futura.

iii. Kull mezz ieħor ġie kkunsidrat bħala mhux adegwat.

iv. Hemm il‑kunsens mill‑koppja. 

v. Ikun possibbli “donor screening” adegwat għal raġunijiet ta’ mard. 

Dawk kienu l‑provisos li kien hemm mal-għażla li jkun permessibbli d‑donation of gametes. Fl‑2005 l‑għażla kienet jew addirittura le, jew inkella, jekk wieħed jikkonċedi għaliha, jikkonċedi għaliha taħt dawn il‑ħames kundizzjonijiet. Jiġifieri mhux waħda jew l‑oħra imma l‑ħamsa li huma. L‑ewwel waħda hija: sterilità irriversibbli pprovata fil‑koppja. (interruzzjonijiet) Iva nistgħu nagħmlu l‑wording tagħha b’mod aħjar għax pereżempju, il‑(i) u t‑(iii) flimkien huma importanti u t‑(ii) u t‑(iii) flimkien huma importanti wkoll. Il‑(iv) jibqa’ importanti maż‑żewġ aspetti, sew jekk il‑problema tkun ġenetika kif ukoll jekk tkun ta’ sterilità irreversibbli u d‑donor screening hija wkoll mandatorja. Il‑(i) u t‑(ii) huma either or/and imma mbagħad it‑(iii), il‑(iv) u l‑(v) jorbtu mat‑tnejn.  U fuq dik naqblu. 

Issa hawnhekk jiena kont issottomettejt il‑guidelines for sperm donation, fejn għandek l‑indications li konna dħalna fihom. Jien se naqrahom malajr. Mela qed ngħidu hekk:

(A) The male partner has azoospermia, severe oligospermia, or other significant sperm or seminal fluid abnormalities. 

(B) The male partner has ejaculatory dysfunction.  

(C) In assisted reproductive technologies (in vitro fertilization, gamete intrafallopian transfer), the male partner demonstrates significant male factor infertility. 

(D) The male partner has a significant genetic defect and the recepient also is known either to be affected or to be a carrier of it; or the recepient has previousely produced an offspring affected by a condition and carrier status cannot be determined. 

(E) The male partner has an ineradicable sexually transmissible infection. 

(F) The female partner is RH‑negative and severely RH‑isoimmunized, and the male partner is RH‑positive.  

Dawn huma l‑guidelines for sperm donation. Imbagħad għandek il‑guidelines for oocyte donation u se naqrahom malajr ukoll. Mela fil‑guidelines for oocyte donation insibu hekk:

(A) Women with hypergonadotropic hypogonadism.

(B) Women of advanced reproductive age.

(C) Women who have diminished ovarian reserve.

(D) Women who are known to be affected by or be the carrier of a significant genetic defect or who have a family history of a condition and whose carrier status cannot be determined.

(E) Women with poor oocyte, and/or embryo quality or multiple failures during prior attempts to conceive via one of the assisted reproductive technologies.

Issa fuq din hemm ukoll diffikultà u ċioè fuq il‑kwestjoni tal‑embryo quality. Meta aħna konna qegħdin niddiskutu l‑kwestjoni tal‑freezing of embryos jiena kont ikkomunikajt magħkom permezz ta’ email. Kont ikkomunikajt ukoll mhux biss mal‑konsulenti li kellna hawnhekk f’dan il‑Kumitat imma anke ma’ konsulent ieħor li xtaq li jibqa’ anonimu. Fil‑fatt jirriżulta li wieħed jagħmel selection of embryos, xi ħaġa li fil‑verità Malta ma ssirx, fl‑aħħar mill‑aħħar hemm diffikultà kbira biex tagħmilha għax is‑selection of embryos tfisser li inti qiegħed tagħżel embryo u mhux ieħor.

ONOR. FRANCIS AGIUS: Hawnhekk semmejna ħafna eugenics fit‑tnejn li huma. Għalhekk l‑ewwel għidtlek jekk hux se jkollna kunsens it‑tlieta li aħna jew inkella hux se jkun hemm a minority report fuq ċerti issues. Jekk aħna pereżempju, biex nużaw il‑guidelines li kien hemm tal‑2005, se mmorru għal għażla one jew għal għażla two? Jiena napprezza u nixtieq li nkomplu nidħlu fid‑dettall għaliex wieħed jifforma aktar idea fuq x’għandu jirrakkomanda finalment. Imma tagħmel differenza kbira għalija jekk hux se tikkonsidra l‑ewwel waħda jew inkella t‑tieni waħda.

THE CHAIRMAN: Jiena deherli li diġà konna ddeċidejna dwarha. Din hi fuq it‑terminoloġija li ntużat mill‑fertility and sterility document li ssottomettejt.  Issa jekk wieħed jista’ jibdel l‑indikazzjonijiet u jagħmilhom aktar ristretti, wieħed jista’ jaraha wkoll. Imma meta aħna għidna li jkun possibbli donor screening adegwat għal raġunijiet ta’ mard, jiena niftakar li mill‑ewwel laqgħat kont issottomettejt hawnhekk id‑Directive 23/2004/EC u din tistgħu ssibuha f’paġna 97 fejn erġajt irriproduċejt partijiet minnha. Mela jiena kont għidt hekk:

“Qed jiġu riprodotti artikli relevanti mid‑Direttiva 2004/23/EC tal‑Parlament Ewropew u tal‑Kunsill tal‑31 ta’ Marzu 2004 dwar “setting standards of quality and safety for the donation, procurement, testing, processing, preservation, storage and distribution of human tissues and cells” 

Issa apparti t‑traceability qiegħed jingħad hekk:

“There shall be standard operating procedures (SOPs) for the verification of: 

(a) donor identity; 

(b) the details of donor or donor family consent and authorisation; 

(c) the assessment of the selection criteria for donors as detailed in Article 3; 

(d) the assessment of the laboratory tests required for donors as detailed in Article 4.  
Imbagħad jidħol fl‑aspetti kollha. Annex III eventwalment jidħol fuq il‑partner donation for direct use imma dawn konna diġà rajniehom. 

1. Partner donation for direct use; 

2. Partner donation (not direct use); 

2.2 the following biological tests must be carried out to assess the risk of cross‑contamination: HIV, Hepatitis B and Hepatitis C. 

2.5 in certain circumstances, additional testing may be required depending on the donor’s travel and exposure history and the characteristics of the tissue or cells donated (e.g. Rd D, malaria, CMV, T. Cruzi); 

2.6 positive results will not necessarily prevent partner donation in accordance with national rules. 

Partner donation ifisser li qed tagħti lil‑partner tiegħek. (interruzzjonijiet) Aħna qegħdin nitkellmu dwar li inti taħżen il‑gameti, huma x’inhuma l‑gameti, meta jkunu maħżuna jridu jkunu ċertifikati li ġew verament minn dik il‑persuna.

ONOR. FRANCIS AGIUS: Imma hawnhekk qed nitkellmu fuq partners. 

THE CHAIRMAN: Hawnhekk qed titkellem fuq kollox.

ONOR. FRANCIS AGIUS: Iva imma l‑ewwel sentenza tgħid “for the donation of reproductive cells between partners that have an intimate physical relationship”.

THE CHAIRMAN: Iva din tidħol f’kollox filwaqt li hi aktar stretta. Fil‑fatt jgħidlek hekk: positive results will not necessarily....

ONOR. FRANCIS AGIUS: Orrajt imma dawn huma t‑technical standards, il‑laboratory standards. (interruzzjonijiet)

THE CHAIRMAN: Le, le imma inti għandek is‑safeguards, jiġifieri l‑UE qiegħda tinsisti li fil‑pajjiżi tal‑UE hawn dawn is‑safeguards. Mela aħna minn dan l‑aspett ta’ li jkun possibli donor screening adegwat għal raġunijiet ta’ mard, hemmhekk sew mard ġenetiku kif ukoll mard li jittieħed, hemm proviso għaliha llum f’istituzzjonijiet li jaħżnu l‑gameti fl‑UE. Mela that is taken care of. Jien mhux se noqgħod nidħol aktar fid‑dettall għax imbagħad hemm ukoll Annex IV. Dan kollu huwa pprovdut.

ONOR. FRANCIS AGIUS: Jiena qed nifhem li aħna rridu nagħtu wkoll deċiżjoni bħala Kumitat fuq pereżempju, it‑(3) għax sat‑(3) inti kont qed titkellem fuq partners li tapplika għal kulħadd għax huma standards u huma affarijiet ta’ laboratorju u ta’ mediċina. Imma dwar it‑(3) “Donations other than by partners” aħna rridu nagħtu l‑veduti tagħna lill‑Parlament. Jekk aħna se ngħidu le jew parti minna se jgħidu le...

THE CHAIRMAN: Dik se niġi għaliha imma għalissa se nkompli nsemmi l‑punti li ħarġu fl‑2005. U kont wasalt fis‑sitt punt li jgħid hekk: 

vi. Ma jsir l‑ebda pagament għal din id‑donazzjoni. 

vii. In‑numru ta’ tfal li jitwieldu minn donatur ikun limitat. 

‑ jiġifieri ma jistax ikollok donatur li jispiċċa jkun il‑genetic parent ta’ elf ruħ ‑ 

viii. Tarbija li titwieled b’riżultat ta’ inseminazzjoni artifiċjali minn donatur, ikun jista’, f’età approprjata, ikollha aċċess għal informazzjoni dwar l‑identità tad‑donatur. 

ix. Ma jkunx hemm l‑ebda obbligazzjonijiet legali (inkluż obbligazzjoni ta’ manteniment) b’riżultat li wieħed huwa donatur ta’ gameti. 

x. Ma jkunx hemm dritt ta’ titlu ta’ paternità min‑naħa tad‑donatur. 

Kif dejjem għidna m’hemmx dmirijiet u m’hemmx drittijiet min‑naħa tad‑donatur. 

ONOR. FRANCIS AGIUS: Kont qiegħed naħseb ftit at a tangent għax aħna, biex koppja li t‑tnejn huma kompletament sterili, dawn jew ngħidu li jistgħu jieħdu gameti, sperm min‑naħa u oocytes min‑naħa l‑oħra, mingħand terzi persuni jew addirittura jadottaw; fl‑opinjoni tiegħi jkun aħjar li kieku jadottaw. Aħna se ngħinu koppja li tiġi quddiemek u tgħidlek li xi ħadd minnhom, jew ir‑raġel jew il‑mara, huma kompletament sterili? Se ngħinuha sabiex dik il‑koppja ġenetikament, ikollha nofs il‑genetic material ta’ wieħed mill‑ġenituri? Jiena li rrid inkun naf huwa safejn se naslu?

THE CHAIRMAN: Dan il‑Kumitat ġie a konjizzjoni tiegħu proprju waqt li konna f’dawn l‑aħħar xhur għaddejjin fuq dan ix‑xogħol imma wara li konna ddiskutejnieha – fil‑fatt dan seħħ f’April filwaqt li aħna bdejna niddiskutu dan is‑suġġett għal ħabta ta’ Frar, Marzu – il‑każ li jiena elenkajt hawnhekk f’paġna 103, fejn qed jingħad hekk; 

“Mil‑lat legali kien hemm id‑deċiżjoni tal‑Qorti Ewropea tad‑Drittijiet tal‑Bniedem li fl‑1 ta’ April 2010 qatgħet il‑każ S.H. and others v. Austria (Application no. 57813/00).” 

Issa qabel ma nidħol fil‑każ xtaqt li naraw ftit it‑tabella ħalli naraw kif taħsibha l‑Awstrija fuq dawn l‑aspetti. Pereżempju, nistgħu naraw li l‑gvern Awstrijak, f’każi ta’ infertilità jipprovdi – dan jidher fid‑dokumentazzjoni li kien hemm tal‑Council of Europe u dan ġej minn studju li sar fl‑2005 – għal 70% tal‑ispejjeż involuti. 

Issa fejn jidħol id‑donation of gametes l‑Awstrija taċċetta d‑donation of sperm filwaqt li ma taċċettax id-donation of oocytes. Ma taċċettax embryo donation. Biex inkunu nafu wkoll kif taħsibha dwar il‑human embryonic stem cell research l‑Awstrija ma taqbilx ma’ dan ukoll. Issa dan il‑pajjiż li għandu din il‑leġislazzjoni, fejn jaċċetta l‑isperm donation filwaqt li ma jaċċettax l‑oocyte donation u lanqas jaċċetta l‑embryo donation, u fejn l‑Istat jipprovdi għal 70% tal‑ispejjeż f’każijiet ta’ infertilità, kien hemm każ fejn il‑Qorti Ewropea tad‑Drittijiet tal‑Bniedem sabet li l‑liġi Awstrijaka tal‑ART hija kontra d‑drittijiet tal‑bniedem. 

Fil‑fatt hawnhekk għandi l‑artikli relevanti mill‑European Convention on Human Rights. Issa jekk tmur f’paġna 109 nsibu żewġ artikli li tirriferi għalihom il‑qorti. Article 8 jgħid hekk: 

1. Everyone has the right to respect for his private and family life, his home and his correspondence.

2. There shall be no interference by a public authority with the exercise of this right except such as is in accordance with the law and is necessary in a democratic society in the interests of national security, public safety or the economic well‑being of the country, for the prevention of disorder or crime, for the protection of health or morals, or for the protection of the rights and freedoms of others.

Article 14 jgħid hekk:

The enjoyment of the rights and freedoms set forth in this Convention shall be secured without discrimination on any ground such as sex, race, colour, language, religion, political or other opinion, national or social origin, association with a national minority, property, birth or other status.  

Issa bażikament il‑fatti li ħarġu mill‑Qorti kienu dawn:

7. The applicants were born in 1966, 1962, 1971 and 1971 respectively and live in L. and R. 

8. The first applicant is married to the second applicant and the third applicant is married to the fourth applicant. 

9. The first applicant suffers from fallopian‑tube‑related infertility. The second applicant, her husband, is also infertile. 

10. The third applicant suffers from agonadism, which means that she does not produce ova at all. Thus she is completely infertile but has a fully developed uterus. The fourth applicant, her husband, in contrast to the second applicant, can produce sperm fit for procreation. 

Issa mbagħad il‑Qorti Ewropea, minn artikli 25 sa 33 daħlet fid‑domestic law tal-Artificial Procreation Act tal‑Awstrija. Minn artikli 34 sa 36 daħlet fuq il‑pożizzjonijiet ta’ pajjiżi oħra u kien proprju minn din l‑informazzjoni li jien ħriġt dik it‑tabella annessa. Fil‑fatt hemmhekk jirriferi għall‑istudju tal‑Council of Europe. Artikli 37 u 38 jirriferu għall‑Council of Europe instruments u fost l‑oħrajn isemmi l‑iSteering Committee on Bioethics li wkoll jidħol f’dan l‑aspett. Kien hemm ukoll submissions by the government f’artikli 48 u 49; uThird party submissions by the German Government għax il‑Gvern Ġermaniż daħal ukoll f’din l‑istorja. Artikli 60 sa 94 jitrattaw bażikament il‑mod ta’ kif iddeċidiet il‑Qorti. Issa jien biex ma noqgħodx naqra dan kollu se naqra l‑aħħar 4 artikli:

84. The Court therefore considers that the Austrian legislator could also find an appropriate and properly balanced solution between competing interests of donors requesting anonymity and any legitimate interest in obtaining information of a child conceived through artificial procreation with donated ova or sperm.

85. There has been a violation of Article 14 of the Convention taken in conjuction with Article 8 as regards to the third and fouth applicants.

91. The reasons given for justifying this difference in treatment between in vitro fertilisation and artificial insemination were that the latter technique had already been in use for a considerable time when the Artificial Procreation Act entered into force and,

‑ dan għaliex daħal ukoll l‑aspett ta’ diskriminazzjoni bejn techniques li kienu jsiru qabel, bħal pereżempju, l‑artificial insemination fejn wieħed ma setax ikun jaf eżattament l‑isperm minn fejn kienet ġejja u l‑IVF fejn wieħed seta’ jirregola dwarha –

...because it was easy to handle and did not necessarily require the assistance of a trained medical surgeon, compliance with a prohibition would have been impossible to monitor. 

94. The Court therefore finds that the difference in treatment between the first and second applicants who, for fulfilling their wish for a child could only resort to sperm donation for in vitro fertilisation and a couple which lawfully may make use of sperm donation for in vivo fertilisation, had no objective and reasonable justification and was disproportionate. Accordingly, there has been a violation of Article 14 of the Convention taken in conjunction with Article 8 as regards the first and second applicants.

Meta tkellimna dwar dan is‑suġġett fid‑diversi laqgħat li kellna, anke riċentement, jiġifieri mhux biss fil‑laqgħa... aħna meta konna ġibna lill‑Professur Brincat hawnhekk, konna ttrattajna dan is‑suġġett u konna ħafna indeċiżi dwaru. Imma mbagħad fil‑laqgħat tat‑18 ta’ Mejju u tat‑28 ta’ Ġunju, konna wasalna biex nikkonstataw li biex ma ssirx diskriminazzjoni kontra każijiet ta’ sterilità, u hawn qed ngħidu sterilità fejn m’hemmx gametes, filwaqt li fit‑territorju tagħna d‑donazzjoni ta’ gameti tibqa’ ma sseħħx, pajjiżna jista’ jirrifferi lil dawn il‑każijiet barra minn xtutna. U biex dan ikun jista’ jiġi attwat, l‑isterilità trid tkun elenkata fil‑lista tal‑healthcare package of services offrut mill‑Istat. U anke għaliex din hija meqjusa bħala xi ħaġa rari, tkun inkluża fis‑supra‑regional care programmes and treatment measures. 

It‑tabella annessa li qed nirriferi għaliha hawnhekk ibbażata fuq il-kwestjonarju tal‑Bioethics Steering Committee fil‑Kunsill tal‑Ewropa (CDBI) fl‑2005 turi kif dan huwa pprovdut – jiġifieri għall‑gameti – b’mod sħiħ f’17‑il pajjiż membru fl‑Unjoni Ewropea u b’mod parzjali f’erba’ oħra fosthom l‑Awstrija. Kif diġà spjegajt, fl‑Unjoni Ewropea huma pprovduti s‑safeguards kollha skont id‑Direttiva 2004/23/EC tal‑Parlament Ewropew u tal‑Kunsill dwar “setting standards of quality and safety for the donation, procurement, testing, processing, preservation, storage and distribution of human tissues and cells”. Dan huwa pprojbit kompletament biss fl‑Italja bħala pajjiż fl‑Unjoni Ewropea, fejn kif jixhdu l‑ġurnali hemm kontestazzjoni dwar dan. 

L‑Onor. Farrugia issa ngħaqad magħna fil‑Kumitat. Bażikament hawnhekk qed nitrattaw id‑donation of gametes u għadni kif elenkajt id‑deċiżjoni tal‑Qorti Ewropea tad‑Drittijiet tal‑Bniedem li fl‑1 ta’ April 2010 – wara li konna ddiskutejna d‑donation of gametes f’dan il‑Kumitat – kienet qatgħet il‑każ ta’ S.H. and others v. Austria. Issa f’tabella annessa li hemm f’paġna 56 wieħed isib li l‑Awstrija, filwaqt li tipprovdi għal 70% tal‑ispejjeż f’każijiet ta’ infertilità, il‑liġi tagħhom tipprovdi għal donation of sperm minn donatur imma ma tipprovdix għal donation of oocytes u lanqas għal donation of embryos. Fl‑Awstrija ma jseħħx ukoll il‑human embryonic stemcell research. 
Dan elenkajtu minn informazzjoni li sibt minn dokument li użat il‑Qorti Ewropea proprju f’dan il‑każ. Hawn fil‑fatt elenkat x’jiġri fis‑27 pajjiż tal‑Unjoni Ewropea. Jiena żidt ukoll – peress li kellna l‑liġi tagħhom available – x’jiġri f’Victoria fl‑Awstralja, fin‑New Zealand, fil‑Canada u fl‑Istati Uniti. Fil‑fatt jirriżulta li donation of sperm huwa pprovdut b’liġi f’dawn il‑pajjiżi tal‑Unjoni Ewropea: Austria, Belgium, Cyprus, Czech Republic, Denmark, Estonia, Finland, France, Germany, Greece, Latvia, Lithuania, Luxembourg, Netherlands, Poland, Portugal, Slovakia, Slovenia, Spain, Sweden u United Kingdom. Imbagħad bħala pajjiżi barra mill‑Unjoni Ewropea nsibu lill-istat ta’ Victoria fl-Australia, New Zealand, Canada u USA. Jiġifieri hija pjuttost widespread. Meta tara kif iddeċidiet il‑Qorti Ewropea tad‑Drittijiet tal‑Bniedem issib li din iddeċidiet abbażi taż‑żewġ artikli tal‑Kostituzzjoni li huma Article 8 tal‑European Convention on human rights u Article 14. Il‑Qorti sabet li ladarba sperm iva u oocytes le, kien hemm diskriminazzjoni. U anke għaliex artificial insemination iva għax ma tistax tikkontrollaha filwaqt li IVF le kien hemm ukoll diskriminazzjoni minn dan il‑lat. Il‑Qorti ddeċidiet ukoll fuq dawn l‑aspetti.

Huwa tajjeb li l‑Onor. Farrugia ngħaqad magħna. Bejn wieħed u ieħor aħna konna għidna hekk: li fil‑laqgħat tat‑18 ta’ Mejju u tat‑28 ta’ Ġunju konna ddiskutejna dwar il‑possibilità li sabiex ma ssirx diskriminazzjoni kontra każijiet ta’ sterilità, filwaqt li fit‑territorju tagħna d‑donazzjoni ta’ gameti tibqa’ ma sseħħx, pajjiżna ikun jista’ jirriferi dawn il‑każijiet barra minn xtutna. U biex dan ikun jista’ jiġi attwat, l‑isterilità trid tkun elenkata fil‑lista tal‑healthcare package of services offrut mill‑Istat u għax din hija meqjusa bħala xi ħaġa rari, din tiġi nkluża fis‑supra‑regional care programmes and treatment measures.  Fis‑sens aħna ma jkollniex għalfejn nipprovdu għaliha għax anke hawnhekk huwa msemmi sew mill‑Professur Brincat kif ukoll minn Dr Gianaroli li Malta being a small country lanqas qatt kien jaqblilna li jkollna fejn naħżnu l‑gametes. Se mai nużaw gametes li huma ċertifikati bħala li huma b’saħħithom, sew bħala ġenetika u sew bħala transmissable infections billi nużaw pajjiż fl‑Unjoni Ewropea – ovvjament mhux l‑Italja – li l‑liġi tiegħu tipprovdi għal dan. Issa jekk inkompli naqra nsibu hekk f’paġna 110: 

“It‑tabella annessa bbażata fuq kwestjonarju tal‑Bioethics Steering Committee fil‑Kunsill tal‑Ewropa (CDBI) fl‑2005... 

– issa jista’ ikun li mill‑2005 kien hemm xi ċirkostanzi li tbiddlu ‑ 

ONOR. FRANCIS AGIUS: Hemmhekk għandek pajjiżi bħall‑Ungerija u r‑Rumanija li bħal Malta m’għandhom l‑ebda leġislazzjoni jidher. 

THE CHAIRMAN: Ħa nkompli naqra:

“...turi kif dan hu provdut b’mod sħiħ f’17‑il pajjiż membru fl‑Unjoni Ewropea u b’mod parzjali f’erba’ oħra fosthom l‑Awstrija.”

Mela jonqos sitt pajjiżi b’Malta inkluża. U wieħed minn dawn il‑pajjiżi fejn hija parzjali u ċioè l‑Awstrija, sabet anke issa din il‑problema mal‑Qorti Ewropea tad‑Drittijiet tal‑Bniedem. Issa jiena nixtieq nisma mingħandkom fuq kif taħsbu li għandna nimxu. Jiġifieri aħna mhux qegħdin hawn biex bilfors ngħidu iva jew le imma nistgħu nirrakkomandaw ukoll b’dan il‑mod jekk intom taqblu. Jiena xtaqt ħafna li nisma’ lilkom. Naf li fil‑bidu kollha kemm aħna konna xettiċi. Ovvjament il‑provisos li kienu għamlu u r‑rakkomandazzjonijiet tal‑2005 huma ħafna. Fil‑fatt hemm għaxra b’kollox u dawn elenkajniehom hawnhekk. Mela għandna l‑1, it‑2 u t‑3 li qegħdin f’page 94, 4 u 5 qegħdin f’page 97 u l‑oħrajn f’page 101.

ONOR. MICHAEL FARRUGIA: Ħa nibda bl‑ewwel kumment tiegħi. Anke jekk naslu biex naċċettaw, kif hemm f’diversi pajjiżi fl‑Unjoni Ewropea u kif inqatgħet fil‑każ tal‑Awstrija mill‑Qorti Ewropea, il‑kwestjoni fejn inti għandek l‑isperm u l‑oocytes, jekk tinnota ħafna minn dawn il‑pajjiżi għandhom ukoll id‑donation of embryos. Jekk aħna se mmorru lejn dik il‑linja naħseb li diġà konna għidna li bħala donazzjoni ta’ embryos m’aħniex se nkunu favur tagħha. Issa ħalli nibda bl‑ewwel premessa: jekk aħna se nkunu qegħdin naqblu mad‑donation of oocytes jew inkella mad‑donation of sperm, fejn jidħlu l‑embryos aħna konna diġà ddeċidejna li donazzjoni ta’ embryos ma jkunx hemm. 

Imma konna tkellimna wkoll fuq l‑adoption of embryos li hija xi ħaġa kompletament differenti mid‑donation. Jiena ma nafx jekk il‑pajjiżi l‑oħra jmorrux kollha għad‑donation jew inkella jekk hemmx ċerti każi li jmorru għall‑adoption. Jiena naħeb li jekk se mmorru lejn il‑freezing of embryos żgur li rridu naslu lejn xi ħaġa fejn, kemm huwa umanament possibbli, ma jintrema xejn u allura nużaw il‑frozen embryos kollha. Li ma naqblux huwa mal‑ewwel Kumitat li kien hemm tal‑2005 fejn din kienet se tkun tassattiva u ċioè jekk inti kellek fertilised embryos bilfors trid tużahom għax jekk le tkun qed twettaq att kriminali. U dik konna ħadna deċiżjoni fuqha diġà.

Mela qed nitkellmu fuq sperm donation li hija aċċettata. Fejn jidħol donation of embryos definittavment le, qegħdin ngħidu li fejn tidħol l‑adoption of embryos iva filwaqt li d‑donation of embryos definitely no. 

THE CHAIRMAN: Which is a minority għax donation of embryos kif qed tgħid inti kulma hemm huma sitta.

ONOR. FRANCIS AGIUS: Ara għandek l‑Awstrija le, il‑Ġermanja l‑oocytes le u l‑embryos iva. Imma mbagħad għandek l‑Italja fejn kollox le, il‑Litwanja u l‑Portugall fejn għandek sperm u oocyte iva imma embryos le, Slovenia l‑istess sitwazzjoni u Sweden l‑istess ukoll. 

ONOR. MICHAEL FARRUGIA: Fejn qegħdin nitkellmu fuq sperm u oocytes naħseb li konna tkellimna wkoll. U konna pprovajna nitkellmu daqsxejn fuq how to go about it b’mod informali anke mal‑Ministru tas‑Saħħa. Konna tkellimna fuqha anke minħabba t‑terminoloġija. Li rridu noqogħdu attenti huwa fuq dan: jekk għandniex nimxu kollox f’daqqa at one go jew inkella jekk għandniex nagħmlu l‑affarijiet in a step fashion fejn nieħdu l‑ewwel pass fuq l‑ewwel żewġ mistoqsijiet li kellna u naraw fuq min għandu jipparteċipa fl‑IVF. Kien hemm deċiżjoni fuqha u qed naqblu kollha kemm aħna fuqha. Jekk għandux ikollna freezing of embryos, naħseb li d‑deċiżjoni tidher li hija unanima bejnietna kif għandna nimxu. Naħseb li rridu naqblu wkoll fuq deċiżjoni unanima fuq kemm huwa possibbli li jintużaw dawk l‑embryos li jkunu fertilizzati u kif għandna nimxu minn hemmhekk. Jidher li donnu nistgħu naqblu fuq deċiżjoni aħħarija ta’ kif għandna nimxu dwar dan. Jiena nemmen li kemm jista’ ikun, inqas ma jkollna fil‑friża aktar aħjar għal kulħadd għax anke bħala kunċett, biex inkunu nistgħu ndaħħluh, naħseb li din il‑mistoqsija hija l‑aktar waħda kruċjali u li se tqum fuq x’nagħmlu b’dawk li jkollna ffriżati.

Bażikament ma nafx jekk għandniex nieqfu fuq dawn u naraw l‑affarijiet kif qed jiżviluppaw. Imbagħad naraw jekk għandniex nipposponu l‑kwestjoni tad‑donation of gametes temporanjament u nagħtu ċ‑ċans biex naraw jekk ikunx hemm aktar nies li jmorru lejn l‑adoption of embryos.

ONOR. FRANCIS AGIUS: Qed nifhmek sew li għalissa tħalliha kif inhi?

THE CHAIRMAN: Mhux available jiġifieri bil-proviso li l-gvern ikun jista’ jibgħathom barra?

ONOR. MICHAEL FARRUGIA: Jiena kont nagħti ċ‑ċans il‑kwestjoni tal‑IVF ħalli nara kif tkun qiegħda tiżviluppa, nara l‑freezing of embryos u ndaħħal il‑kwestjoni tal‑adoption of frozen embryos li ma jkunux se jiġu utilizzati mill‑ġenituri proprja ta’ dawk l‑embryos. Jekk imbagħad naraw li l‑adoption normali of embryos ma jkunx biżżejjed, immorru biex nikkonsidraw il‑kwestjoni li konna tkellimna dwarha u ċioè il‑kwestjoni tal‑gametes. Issa din jien qiegħed inpoġġiha għad‑diskussjoni. 

ONOR. FRANCIS AGIUS: Onor. Farrugia din ma tindirizzax imma – jekk qed nifhmek sewwa – lil dik il‑koppja li jkun hemm wieħed mill‑partners li huwa jew hija sterili. 

ONOR. MICHAEL FARRUGIA: Naf li ma tindirizzahiex imma li qed ngħid jien huwa dan: l‑aktar problema li lili tikkonċernani huwa dak li naraw li ma nispiċċawx bi fridges mimlijin embryos. U allura qed ngħid li fejn hemm problema ta’ anke persuna waħda mill‑koppja li hija sterili għal kollox, l‑option li noffri huma żewġ affarijiet f’dan l‑istadju li għandhom x’jaqsmu mal‑adozzjoni: noffru jew adozzjoni ta’ persuna li diġà twieldet jew inkella adoption of frozen embryos ta’ dawk il‑persuni...

ONOR. FRANCIS AGIUS: Ta’ dak il‑genetic material li ma jiġix mill‑omm u l‑missier.

ONOR. MICHAEL FARRUGIA: Eżattament. Jekk imbagħad naraw li l‑iżvilupp li qed isir, jew id‑domanda li hemm hija aktar mis‑supply, allura naslu għall‑kwestjoni tal‑gametes. Imma nixtieq nara l‑kwestjoni tal‑fertilised ova biex ma nispiċċawx bihom fil‑fridges u ma nkunux nafu x’se naqbdu nagħmlu bihom.

THE CHAIRMAN: Mela l‑pożizzjoni tal‑Onor. Michael Farrugia hija waħda ċara u hija pożizzjoni li fl‑aħħar mill‑aħħar naħseb li tagħmel ħafna sens. Issa nistaqsi lilek Onor. Aguis. X’taħseb?

ONOR. FRANCIS AGIUS: Jiena fuq din l‑istess linja wkoll, anke jekk taqra x’intqal, issa jkollna nidħlu bilfors xi ftit jew wisq fuq l‑aspett morali, fuq dak li qal sew Marino u sew Martini. Jiena naħseb li tkun aktar soluzzjoni aċċettabbli għax f’paġna 58 qed jingħad hekk “my first assessment would be in favor of heterologous fertilization, if this is the only means for having a child and if becoming pregnant is important for the woman. But I have also faced those who maintain that it is not rare for heterologous fertilization to introduce an imbalance in the couple between the biological parent, who transmits part of his or her DNA to the child, and the other”. Fil‑każ kif qed ipoġġiha l‑Onor. Farrugia,...
THE CHAIRMAN: Tajjeb ngħidu li dan il‑kliem intqal minn Professor Ignazio Marino, a Catholic scientist and bioethicist of international fame, is the director of the transplant center at Jefferson Medical College in Philadelphia. Last April 10, he was elected to the Italian senate for the party of the Democrats of the Left.
ONOR. FRANCIS AGUIS:....mhux se jkun hemm imbalance għax il‑genetic material mhux ġej minn parti jew oħra tal‑koppja, la mill‑missier u lanqas mill‑omm. Jiġifieri naħseb li wieħed għandu jipprova jagħti ċans. Kif qed naraha jien huwa li l‑akbar problema li hemm bil‑freezing huwa x’se jsir mill‑embryos.

ONOR. MICHAEL FARRUGIA: Jekk se noffru ħafna options hemm ċans li nispiċċaw bihom fil‑fridge.

THE CHAIRMAN: Hekk hu. Aħna qed ngħidu li se nimxu b’mod li kemm jista’ jkun wieħed iħeġġeġ li l‑embryos li jibqgħu ffriżati jkunu disponibbli għall‑adoption, allura koppji sterili jkollhom din il‑fakultà li aħna qed ngħidu li għandha tiġi użata aktar.

ONOR. MICHAEL FARRUGIA: Għandhom żewġ fakultajiet. Għandhom il‑fakultà li jadottaw tarbija normali u li jadottaw embryo li jkun iffriżat u li l‑paternal parents tiegħu, għal xi raġuni jew oħra, ma jkunux jistgħu jadottawh. Qed ngħid hekk biex ma nagħtux ħafna options biex imbagħad nispiċċaw li dawn qegħdin hemmhekk imma mhumiex qegħdin jiġu utilizzati …

THE CHAIRMAN: Ovvjament dan kollu se jiġi spjegat, imma jiena qed nifhem li around the table qegħdin ngħidu …

ONOR. MICHAEL FARRUGIA: Ħalli nitkellem ċar. Jien mhux qed ngħid li se nelimina l‑possibbiltà imma qed nipposponi u mbagħad jittieħdu d‑deċiżjonijiet fuqha aktar tard skont l‑iżviluppi li jkunu għaddejjin u naraw fit‑prattika x’ikun għaddej.

ONOR. FRANCIS AGIUS: Excuse the pun - you are going to freeze the issue of gamete donation!
THE CHAIRMAN: Nittama li mhux qed tippretendi li niffriżaw ukoll dan il‑Kumitat!

ONOR. MICHAEL FARRUGIA: Apparti ċ‑ċajt, jiena li qed ngħid huwa li d‑direzzjoni li aħna għandna nagħtu hija fuq l‑ewwel tnejn li jkunu pożittivi imma jiena nħoss li għandna nagħtu alternattiva reali lejn il‑kwestjoni ta’ frozen embryos, għalissa nipposponu t‑tielet waħda, tiġi diskussa u mbagħad sentejn, tlieta, erba’ jew ħames snin oħra, skont it‑tattika u l‑iżviluppi li jkunu saru.

THE CHAIRMAN: Din se tkun il‑konklużjoni ta’ kif iddeċidejna aħna, biss jiena xorta waħda se nelenka d‑diskussjoni kollha li għamilna fuq is‑suġġett. (Interruzzjonijiet) Jidher li hawn qbil fuq dan. Mela din tad‑donation of gametes iddeċidejna dwarha. Mela se nitolbu li wieħed l‑ewwel jikkonsidra l‑aspetti l‑oħrajn u mbagħad jasal biex jiddeċiedi dwar din. 

ONOR. MICHAEL FARRUGIA: Li rrid nagħmel huwa dan. Fl‑aħħar mill‑aħħar mhuwiex dan il‑Kumitat li se jkun qiegħed jiddeċiedi dwar din il‑liġi, allura l‑option l‑oħra tkun illi jekk l‑eżekuttiv jiddeċiedi li ma mmorrux għall‑freezing of embryos, allura se tħalli l‑option miftuħa dwar il‑kwestjoni tal‑gametes. (Interruzzjonijiet) Il‑kwestjoni kollha hija din. Aħna mhux se nieħdu deċiżjoni, allura se nkunu qegħdin nirrakkomandaw lill‑eżekuttiv x’irid jagħmel. Aħna nirrakkomandaw lill‑Parlament lejn fejn irid jimxi. Jista’ jkun illi l‑eżekuttiv ma jimxix lejn din id‑direzzjoni, allura l‑kwestjoni tal‑gametes terġa’ tinfetaħ.

THE CHAIRMAN: Jien ma nsibx diffikultà li din nidħol fiha imma allura nistgħu ngħidu li jekk eventwalment il‑gvern …

ONOR. MICHAEL FARRUGIA: Iddaħħalhiex għalissa. Inti tgħid li fl‑eventwalità li l‑eżekuttiv jiddeċiedi dan, nitolbu li terġa’ tiġi riferuta għax allura l‑kwestjoni tad‑donation of gamets terġa’ tinfetaħ imma mhijiex l‑opinjoni tagħna.

THE CHAIRMAN: Il‑kwestjoni tal‑bżonn immedjat tad‑donation of gametes tintrabat ħafna mal‑availability of embryos for donation. Ħa norbtuha hekk. Naqblu? (Interruzzjonijiet) Jien nixtieq li niġi għal dak li qalilna l‑AG biex anke jkun recorded hawnhekk. 

ONOR. FRANCIS AGIUS: Jien qed naħseb fuq żewġ punti relatati ħafna ma’ din. L‑ewwel wieħed huwa l‑punt tas‑surrogacy. Għax ladarba aħna se nidħlu f’din l‑area, se nidħlu fl‑area ta’ surrogacy prattikament.

THE CHAIRMAN: Imma mbagħad dik tiġi bil‑liġi. Ħa nimxu pass pass. Aħna qegħdin ngħidu li fuq donation of gametes iddeċidejna, kollox sew? Għidna li se nitolbu li dik se tiġi posposta, dejjem sakemm wieħed jara l‑option ta’ donation of embryos kif tista’ tgħin lill‑koppji li huma addirittura sterili.

ONOR. FRANCIS AGIUS: U inti qed tara artiklu 8.

ONOR. MICHAEL FARRUGIA: Skużani Onor. Agius, se nerġa’ nwaqqfek. Inti użajt il‑kliem “donazzjoni tal‑embryos”. Hawnhekk qegħdin nitkellmu dwar adoption of embryos mhux dwar donazzjoni ta’ embryos.

THE CHAIRMAN: Għandek raġun. Aħna qegħdin nitkellmu dwar adoption of embryos. Mela naqblu? Imma huwa importanti li nimxu. Aħna qegħdin ngħidu li fuq donation of gametes, iddeċidejna b’dan il‑mod. Tajjeb hekk?

Mela ħalli naqbdu mill‑ewwel l‑aspett ta’ adoption of embryos. Jiena ħadt il‑briga li nara sew il‑Kodiċi Ċivili kif ukoll il‑liġi dwar l‑adozzjoni. Jien, just ċittadin komuni u mhux bniedem legali, rajthom waħda waħda biex nara liema hi addattata għal embryo u liema mhijiex. Fil‑fatt dawk li huma highlighted aktarx li għandhom jiġu deleted. Ovvjament ħafna iktar espert fis‑suġġett huwa l‑AG u llum hu tana t‑tweġiba tiegħu fuq iż‑żewġ oqsma.

Aħna għamilnielu żewġ mistoqijiet: waħda dwar l‑adoption of embryos u l‑oħra dwar donation of gametes. L‑AG qalilna hekk:

Għażiż Onor. Farrugia,

Nagħmel riferenza għall‑ittra tiegħek tat‑8 ta’ Ġunju, 2010 li permezz tagħha tlabt l‑opinjoni tiegħi dwar kif il‑liġijiet ta’ Malta dwar l‑adozzjoni japplikaw f’każ ta’ adozzjoni ta’ embrijuni u dwar jekk donazzjoni ta’ gameti għandhiex tkun regolata f’liġi Maltija fl‑eventwalità li tali donazzjoni tkun tista’ ssir biss barra minn Malta a spejjeż tal‑Gvern Malti. 

Fil‑fehma tiegħi, il‑kliem ta’ dispożizzjonijiet legali fil‑Kodiċi Ċivili li jirregolaw l‑adozzjoni, ma jipprestawx ruħhom li jiġu nterpretati li jestendu għall‑adozzjoni ta’ embrijuni. Biżżejjed jingħad li l‑artikolu 116 tal‑Kodiċi jipprovdi li:

Imbagħad hemm dak li elenkajtilkom f’paġna 28. Fil‑fatt fost ħafna artikli oħra, l‑artiklu 116 ħassartu kollu. Jiena deherli li kien hemm diversi artikli oħrajn li mhumiex adattati imma fil‑verità deherli wkoll li ħafna oħrajn kienu addattati. Hu ra artiklu 116(1) u waqaf hemm. U qal hekk:

“Ħlief meta r‑rikorrent jew wieħed mir‑rikorrenti jkun l‑omm jew il‑missier tal‑persuna li tkun se tiġi adottata, ma jingħatax digriet ta’ adozzjoni jekk il‑persuna li tkun se tiġi adottata ma kenitx kontinwament fil‑kura u l‑possess tar‑rikorrent għal mill‑inqas tliet xhur konsekuttivi minnufih qabel id‑data tad‑digriet ta’ adozzjoni”. 

Dik ovvja li ma kinitx tapplika għax qed nitkellmu fuq adozzjoni ta’ persuna diġà mwielda u allura trid tkun ilek tliet xhur taf il‑persuna. Din ma tgħoddx għall‑embrijuni ovvjament. Jiena qgħadt nidħol fl‑aspett ta’ liema setgħu ma kinux, hu addirittura qed jgħid … Imma mbagħad ikompli.

ONOR. FRANCIS AGIUS: Ippermettili ftit, sakemm il‑liġi tiegħek ma tgħidx “meta tibda l‑ħajja, fil‑bidu nett tagħha”, u tikkonċernak bħala persuna.

THE CHAIRMAN: Le, imma hawn qegħdin ngħidu li trid tkun ilek taf il‑persuna tliet xhur. Qed jingħad hekk:

“Ħlief meta r‑rikorrent jew wieħed mir‑rikorrenti jkun l‑omm jew il‑missier tal‑persuna li tkun se tiġi adottata, ma jingħatax digriet ta’ adozzjoni jekk il‑persuna li tkun se tiġi adottata ma kenitx kontinwament fil‑kura u l‑pussess tar‑rikorrent għal mill‑inqas tliet xhur konsekuttivi …

ONOR. MICHAEL FARRUGIA: Din tkompli hekk: “La ma jingħatx ebda żmien qabel id‑data li tidher il‑qorti li fiha l‑persuna tkun se tiġi adottata tkun għalqet l‑età ta’ sitt ġimgħat”.

THE CHAIRMAN: Jiena qrajthom kollha l‑artikli. Hemm artikli minnhom li l‑aspett ta’ adozzjoni japplika anke għall‑embrijuni, imma hemm oħrajn, bħal pereżempju tutorship li ma japplikawx. Issa hawn l‑AG, li aħna noqogħdu fuq il‑parir professjonali tiegħu, qed jgħidilna hekk:

“Fil‑fehma tiegħi dan hu biżżejjed sabiex juri li l‑liġi ta’ adozzjoni ma kenitx intiża biex tapplika għall‑adozzjoni ta’ embrijuni. Sabiex ikun ċar li d‑dispożizzjonijiet imsemmija jkunu jestendu wkoll għad‑donazzjoni ta’ embrijuni, darba jiġi deċiż li dan ikun desiderabbli, ikun irid isir aġġustament għad‑dispożizzjonijiet imsemmija u ma hux eskluż li jkunu meħtieġa jiżdiedu xi dispożizzjonijiet biex speċifikament ikopru l‑ħtiġijiet speċifiċi ta’ adozzjonijiet ta’ embrijuni.”  

(Interruzzjoniiet) U biex nagħlaq, din mhijiex se tkun kompetenza tagħna li nidħlu fiha. Din jista’ jaraha d‑Dipartiment tas‑Saħħa meta niġu biex nagħmlu l‑liġi.

ONOR. MICHAEL FARRUGIA: Għax imbagħad il‑problema hija, lejn kull rispett lejn l‑AG, forsi m’għamilx referenza biżżejjed għaliha, anke meta tħares fil‑bqija tal‑liġi x’kienet qed tgħid, il‑liġi ta’ adozzjoni titkellem fuq persuna. It‑terminoloġija u d‑definizzjoni ta’ persuna hija fuq xi ħadd li twieled. Embrijun mhuwiex persuna skont il‑liġi Maltija. Allura fejn tagħmillek referenza l‑ħin kollu għall‑persuna, ikun hemm bżonn id‑definizzjonijiet li jinbidlu skont il‑bżonn. Imma dik mhijiex kompitu tagħna, aħna nagħtu d‑direzzjoni u mbagħad sta għall‑eżekuttiv li jekk jaċċetta, jara kif jibdel il‑liġijiet kollha relevanti.

THE CHAIRMAN: Fir‑rapport finali, għalkemm bħala annex nistgħu npoġġu l‑liġijiet rilevanti tal‑Kodiċi Ċivili u anke tal‑adozzjoni, naħseb li għandna nirristrinġu fuq dak li qalilna l‑AG. Ovvjament mhux se noqgħod nidħol f’dak li naħseb jien jew jaħseb xi wieħed minna dwar liema tapplika u liema ma tapplikax.

ONOR. MICHAEL FARRUGIA: Imma titkellem fuq persuna, jiġifieri awtomatikament trid tapplika.

THE CHAIRMAN: Bla dubju. It has to be …

ONOR. FRANCIS AGIUS: Jekk qed nifhem sewwa anke l‑Onor. Farrugia qed jagħmel referenza li għandha ssir reviżjoni allura ta’ x’inhi persuna jew inkella jidħol artiklu …

ONOR. MICHAEL FARRUGIA: Le, irid jidħol artiklu fejn jidħol l‑embrijun.

THE CHAIRMAN: L‑AG qed jgħid …

ONOR. MICHAEL FARRUGIA: Għax inkella jkollna kwestjoni anke fejn jidħol qtil pereżempju. Jekk inti tidħol fuq qtil ta’ persuna, il‑pieni huma differenti minn ta’ dawk fejn inti tagħmel abort. Id‑differenza fid‑definizzjoni hija, jekk m’iniex sejjer żball, li fil‑kwestjoni ta’ abort ma jiġix meqjus li huwa qtil ta’ persuna, kuntrarju għall‑omiċidju li huwa qtil ta’ persuna. 

THE CHAIRMAN: Mela jekk wieħed jara l‑ewwel artiklu, jiġifieri 113, fejn tidħol definition of terms, diġà għandek hemmhekk foster carer, pereżempju, jew adozzjoni bejn pajjiż u ieħor. Hemm ħafna artikli li ma kinux applikabbli. U din trid tidħol fiha. Oħra li forsi tajjeb li nidħlu fiha għax kumbinazzjoni qed naraha hija din: Naqblu li fejn tidħol adoption of embryos – issa jien qed nipproponi bil‑kontra li konna se ngħidu dwar donation of gametes – għandha tkun tassattiva li l‑koppji sterili f’pajjiżna għandu jkollhom inċentiv biex jadottaw embryos li ġew iffriżati fiċ‑ċentri f’pajjizna stess? Għax fil‑liġi tal‑adozzjoni hemm ħafna artikli li jipprovdu għal adozzjoni ta’ persuni minn pajjiżi oħra. 

Issa filwaqt li ma tistax tagħmilha tassattiva li l‑adoption of embryo jrid isir minn Malta stess, għax naħseb li jkun hemm xi liġijiet li jkunu qegħdin jiġu infringed fejn jidħlu drittijiet ta’ embrijuni, eċċ, naħseb li għandu wieħed jirrakkomanda li l‑ewwel għandna nippruvaw nadottaw anke billi forsi l‑gvern ikun jista’ jgħin finanzjarjament. Jekk inti tadotta embryo minn Malta, il‑gvern jgħinek finanzjarjament, mentri jekk inti tadotta embryo minn barra, il‑gvern ma jgħinekx. Allura hemmhekk wieħed ikun jista’ jiffaċilita …

ONOR. MICHAEL FARRUGIA: L‑unika problema li se niffaċċaw naħseb li tajjeb li naħsbu fuqha għax jista’ jkun li nsibuha ma’ wiċċna bħala waħda mill‑mistoqsijiet, se tkun din: Jekk jiena nadotta persuna, jiena naf dik il‑persuna kif inhi, jekk hijiex b’saħħitha, jekk hijiex marida, jekk għandhiex problemi ġenetiċi, eċċ. Jekk jiena se naddotta embrijun, se jsiru t‑testijiet fuq l‑embrijun qabel jiġi impjantat ...

THE CHAIRMAN: Dak hu l‑vantaġġ ta’ donation of gametes! Inti ċert mill‑gametes ta’ min kienu.

ONOR. MICHAEL FARRUGIA: Dik xi ħaġa illi se tiġi quddiemna. Imma min‑naħa l‑oħra se tiġi quddiemna wkoll il‑kwestjoni – u jiena qed nipprova nagħlaq it‑tieqa u l‑bieb – ta’ x’jista’ jiġri fil‑kwestjoni ta’ frozen embryos.

THE CHAIRMAN: U kif għidt inti fil‑bidu, Onor. Farrugia, jista’ jkun li minħabba f’hekk, min hu sterili joqgħod lura milli jadotta embryo u jippreferi li jkollu l‑opportunità ta’ donation of gametes għax ikun ċert li dawn ikunu mingħajr mard ġenetiku u mingħajr mard effettiv.

ONOR. MICHAEL FARRUGIA: Hemmhekk il‑kwestjoni kollha se tqum illi jekk se tagħti dik l‑opportunità, ħadd mhu se jmur għall‑adoption of embryos jekk iż‑żewġ naħat ikunu sterili. 

ONOR. FRANCIS AGIUS: Jiena nara illi biex aħna nkunu konsistenti, bilfors irridu naraw li jkun hemm diskriminazzjoni pożittiva favur embryos Maltin li jiġu adopted. Għax aħna qegħdin nippruvaw insibu soluzzjoni għal dawn l‑embryos …

ONOR. MICHAEL FARRUGIA: Ma tista’ żżomm lil ħadd.

THE CHAIRMAN: Imma tista’ tinċentiva. 

ONOR. MICHAEL FARRUGIA: Għax jekk jiena se mmur l‑Ingilterra u se jgħiduli: Isma’ aħna li se nipprovduh fuq l‑NHS fejn se nagħtuk assigurazzjoni li dan l‑embrijun ġie ttestjat, huwa b’saħħtu u ċ‑chances huma li se jkollok tarbija b’saħħitha. Issa dik hija xi ħaġa li se tkun qed tqum as we go along imma semmejtha għax tajjeb li …

THE CHAIRMAN: Once we are thinking aloud, nista’ mmur pass lura? Għaliex aħna qed ngħidu li donation of gametes ċerti minnhom, mentri IVF mingħajr donation of gametes m’aħniex ċerti mill‑gametes. (Interruzzjonijiet) Imma jimporta niffukaw fuq din għax naħseb li din se tqum ukoll.

Aħna qed ngħidu li f’donation of gametes by EU directives, inti tkun ċert li l‑gametes huma b’saħħithom sew ġenetikament kif ukoll għax mhumiex … (Interruzzjonijiet) Ippermettili, ħalli nibqa’ fuq il‑gametes għal mument. Qed ngħidu li fejn għandek donation of gametes by a third person outside the couple, żgur li l‑gametes huma b’saħħithom, sew ġenetikament kif ukoll bħala mard infettiv. Naqblu? Hija proviso bil‑liġi, direttiva tal‑UE wara li sar dak l‑istudju tal‑Council of Europe fl‑2005. Dawn ġew tassattivi mid‑direttiva tal‑UE li saret anke fuq dak ix‑xogħol li kien sar. 

Imma meta niġu għall‑IVF f’koppja fejn inti għandek l‑isperm tar‑raġel u l‑ova tal‑mara fl‑istess koppja u dawn kellhom embryos żejda u ħallewhom frozen. Hemmhekk id‑direttiva tal‑UE wkoll torbot kontra mard ġenetiku u kontra mard infettiv, f’każ biss imma li l‑gametes jiġu maħżuna. Imma ma tipprovdix għalihom f’każ ta’ koppja bejniethom għax hija aktar liberali. Jekk għandi r‑raġel u l‑mara li jafu lil xulxin sew, għax hija koppja stabbli, jien mhux se noqgħod nidħol fuqhom u nara li hu m’għandux hekk u hi m’għandhiex hekk, its at their own risk. Imma mbagħad jekk l‑embryos li ġew maħluqa huma frozen u issa se jeħodhom ħaddieħor, dak li jkun se jieħu riskji, għax il‑gametes ma ġewx screened. That is the point. (Interruzzjonijiet)

ONOR. MICHAEL FARRUGIA: Il‑problema tiegħi hija din. Jiena se nkompli għaddej fuq l‑istess ħsieb li kont qed nipprova ngħaddi fuqu. Aħna qegħdin ngħidu li anke skont ir‑regoli tal‑Unjoni Ewropea fejn tidħol l‑isperma, tkun iċċekjata u assigurata li hija ta’ kwalità, DNA, eċċ. 

THE CHAIRMAN: Qed tirriferi għad‑donation of gametes.

ONOR. MICHAEL FARRUGIA: Hekk hu. U mhux talli hekk, talli l‑isperma li inti tingħata tkun kemm jista’ jkun viċin ir‑razza u l‑persuna li hija viċin ir‑raġel tiegħek. 

THE CHAIRMAN: Imma dik m’aħniex se nidħlu fiha aħna. Għax aħna qegħdin ngħidu li dik se nipposponuha.

ONOR. MICHAEL FARRUGIA: Stenna. Ġej għall‑argument. Aħna qegħdin ngħidu li fejn jidħlu l‑oocytes, anke hemmhekk tiġri l‑istess ħaġa. Allura tiġi għall‑mistoqsija l‑oħra. Mela jekk jiena se jkolli donation of sperm, kollox sew, naf li se tkun tajba. Jekk se ningħata oocyte, naf li se tkun tajba, allura jekk jiena se nagħti embrijun, għaliex m’għandix inkun assigurat illi hu tajjeb? Dik l‑ewwel mistoqsija.

It‑tieni mistoqsija hija din. Jekk jiena għandi fertilized embryos minn erba’ koppji differenti, jien kif se ningħata prijorità fuq dawk il‑frozen embryos li jiena għandi fertilizzati, jekk hux ta’ koppja A, jekk hux ta’ koppja B, jekk hux ta’ koppja C jew ta’ koppja D? Naħseb illi jekk inħarsu lejn dan il‑fatt, irridu nħarsu lejn affarijiet li jekk qegħdin ngħidu li l‑isperma se tkun magħżula, jekk se tkun oocyte se tkun magħzula, imma fejn jidħol l‑embryo se tkun magħżula jew le? 

ONOR. FRANCIS AGIUS: Jekk tippermettuli jew m’iniex qed nifhem jew ma nafx. L‑embrijun minn koppja li għandha problema mhux ukoll qed ikun screened? 

THE CHAIRMAN: Mhux l‑embrijun, dak qatt. Inti qed tirriferi għall‑gamete. 

ONOR. FRANCIS AGIUS: Il‑gametes sakemm jaslu għall‑embrijuni! Jekk hemm ċertu problemi, għaliex m’għandhomx jgħaddu mill‑medical testing illi jgħaddu l‑oħrajn minnu?

ONOR. MICHAEL FARRUGIA: Imma jekk dawn aċċettaw li minkejja li ġenetikament għandhom problema lesti li xorta waħda jidħlu għar‑riskju!

ONOR. FRANCIS AGIUS: Medikament allura aħna qed nużaw żewġ standards illi meta tiġi koppja li se tuża il-genetic material tagħha mod… (Interruzzjonijiet) Jiena naħseb li jistgħu jiġu applikati l‑istandards li qrajt l‑ewwel, illi aħna ffirmajna għalihom.

THE CHAIRMAN: Imma stenna ftit.  Koppja stabbli li m’għandhiex problema ta’ infertilità, qabel ma jkollhom att sesswali biex ikollhom it‑tfal, jistgħu jekk iridu jagħmlu t‑testijiet.

ONOR. FRANCIS AGIUS: Imma min jagħmilhom? 

THE CHAIRMAN: Jekk iridu jistgħu jiċċekjaw għall‑HIV u għal kollox imma mhijiex enforced. U din l‑istess ħaġa! Għax fl‑aħħar mill‑aħħar koppja stabbli…

ONOR. FRANCIS AGIUS: Imma għaliex qegħdin tagħmlu distinzjoni bejn l‑embryos illi... Is‑sistema medika tagħna tkun rat illi dawn diġà għandhom jew m’għandhomx ċertu riskju! 

THE CHAIRMAN: Li qed jgħid l‑Onor. Agius huwa dan – u hawn forsi nistgħu naslu issa. Jekk jiena …

ONOR. FRANCIS AGIUS: Il‑medical standards għandhom ikunu l‑istess.

THE CHAIRMAN: Ħalliha dik għax forsi hija wisq. Imma jiena qed ngħid, issa naraw naqblux …

ONOR. FRANCIS AGIUS: Ma nħalltux il‑genetic material mal‑medical standards għax hemm differenza kbira!

THE CHAIRMAN: Jekk jiena se nuża l‑option tal‑iffriżar tal‑embrijuni u ċ‑ċirkostanzi tiegħi jistgħu jinbidlu b’tali mod li embryos iffriżati eventwalment ma nutilizzahomx, mela a priori waħda mill‑kundizzjonijiet trid tkun li l‑gametes iridu jiġu tested kontra mard ġenetiku u kontra mard infettiv. U jekk hemm mard ġenetiku …

ONOR. FRANCIS AGIUS: M’għandux ikun hemm kompromess fl‑istandards.

THE CHAIRMAN: Onor. Agius, jekk koppja ma tridx tiffriża embrijun u trid tagħmel l‑IVF kif sar sal‑lum f’Malta, la għalihom infushom, koppja kollox bejniethom u xejn mhu se jingħata lil terzi persuni jew lil koppji oħra, eċċ, għalkemm it‑testijiet isiru, huma optional. Wieħed m’għandux jagħmilha mandatorja. Għax jiena bl‑ebda mod qatt ma jien se nasal li nagħti lil ħaddieħor. Imma issa li se niffriżaw l‑embrijuni u aħna qed ngħidu li l‑iffriżar tal‑embrijuni għandu fl‑aħħar mill‑aħħar, jekk ikun hemm embrijuni żejda, iwassal biex dawn jiġu adopted, aħna b’dak li qed ngħidu llum qegħdin nifhmu li fl‑aħħar mill‑aħħar huwa importanti li biex dawn l‑embryos jiġu adopted, irid ikun hemm proviso li l‑gametes kienu wkoll tested, bħalma tipprovdi l‑UE.

ONOR. FRANCIS AGIUS: Għal donation ta’ gametes, l‑istess standard jiġi applikat.  (Interruzzjonijiet) Aħna mhux dwar donation of embryos qegħdin nitkellmu imma dwar adoption of embryos. Imma l‑istandards għal donation of embryos għandhom ikunu l‑istess li jintużaw għal donation of gametes.

THE CHAIRMAN: Imma allura jekk jien se nuża l‑faċilità ta’ ffriżar ta’ embrijuni, mela jien bilfors irrid nikkonċedi li l‑gametes jiġu screened. Naqblu? 

ONOR. MICHAEL FARRUGIA: Jiena l‑inkwiet tiegħi huwa ħaġa waħda Mr Chairman. Filwaqt li qegħdin nippruvaw nimbuttaw ’il quddiem il‑kwestjoni tal‑adozzjoni ta’ embrijuni li mhux qed jiġu utilizzati rridu noqogħdu attenti għax l‑ewwel problema li tinqala’, allaħares qatt, ikollna problema li ħadd ma jeħodhom aktar – ħadd ma jadotta aktar! Jisfaxxa kollox u jkollna problema. 

U waħda mill‑affariijet li jiena rrid naċċerta ruħi hija li jekk ikun hemm adoption of embryos, inkunu assigurati mis‑saħħa ta’ dawk l‑embrijuni għax inkella l‑programm jisfaxxalna. U dik hija l‑inqas ħaġa li rrid f’dan il‑programm. Skużawni li qed nipprova nkun …

THE CHAIRMAN: Naqblu. Imma inti qed tinforza l‑argument lill‑Onor. Agius allura! 

ONOR. MICHAEL FARRUGIA: Jien qed nargumenta li bħalma tiġi ttestjata l‑isperma biex tkun assigurata li hija b’saħħitha, bħalma tkun ittestjata fid‑donation of gametes, bħalma l‑ova tiġi ttestjata, irid ikun hemm double checking tal‑bidu li kien hemm għax jista’ jkun li għandi problema ġenetika u xorta niddeċiedi li nieħu r‑riskju li mmur għall‑IVF u mbagħad ikollok embryos li jkollhom ċerti problemi. Allura min se jadotta irid jiġi assigurat li dawk l‑embrijuni li se jingħataw, fil‑bidu meta jkunu ġew mogħtija ikunu b’saħħithom. Naħseb li tajjeb li nħarsu lejn dan l‑aspett. Nerġa’ nfakkar li dan mhux biex nagħżel embrijun minn ieħor, imma sempliċement għax malli jkollna l‑ewwel problema, il‑programm se jisfaxxa.

THE CHAIRMAN: Kollox sew, napprezza. Intom tafu li jiena bgħattilkom e‑mails. Fl‑aħħar laqgħa konna ddiskutejna studju – m’iniex se noqgħod nerġa’ nidħol fih – li sar dwar l‑iffriżar. Qed nirriferi għall‑“Guidelines for the number of embryos to transfer following in vitro fertilisation”. Dawn kont bgħatthom lill‑Prof. Brincat, lil Dr. Paul Soler u lil gynaeocologist ieħor li xtaq li jibqa’ anonimu. 

Dawn il‑guidelines juruk id‑diversi kriterji kif għandek tagħżel kemm‑il embrijun se tipprova timpjanta. Hemm diversi karatteristiċi li għandhom x’jaqsmu mal‑mara, ma’ kemm-il cycle laħqet għamlet, mal‑età tagħha, mas‑saħħa tagħha; imbagħad għandek karatteristiċi tal‑embriju, kif ukoll karatteristiċi li jiddependu minn liema stadju ta’ embriju kien, jiġifieri jekk kienx fil‑blastocyst stage jew wara.

Dak li ried jibqa’ anonimu wieġeb hekk:

“If you restrict the numbers too much, the success will be too low. I did not put any numbers for immediate or pronuclear stages as I do not think that that is practised.”

Mela hu qed jgħid li malli l‑bajda ffertilizzajtha inti impjantajtha, it is not practised. U li fil‑pronuclear stage, jiġifieri tant sigħat wara, that is not practised either. Dan kompla hekk:

“The way I see it, embryo freezing will certainly give the gynaecologist an important tool to avoid multi‑fetal pregnancies and I think should be supported. Given the law in Malta, embryo-specific criteria cannot apply, while I feel that cycle-specific criteria can only be realistically applied if freezing facilities are available. 

Even with freezing facilities, care and discretion as to the number of ova that are fertilized is important thereby limiting the number of embryos that will be frozen as is counselling the patients beforehand about this issue and seeking a commitment from the couple to give these frozen embryos an opportunity. One may also consider the possiblility of donating these embryos to other couples given that adoption has become a difficult, expensive and very stressful process.”

Hawn qed jgħid hekk: 

“Given the law in Malta ...

· jiġifieri tal‑abort – 

“... embryo-specific criteria cannot apply”. 

Jiġifieri biex jiena nagħżel bejn l‑embrijuni, irid ikolli l‑liġi tal‑abort. Issa f’Malta ż‑żewġ partiti huma kontra l‑abort u around this table kollha kontra l‑abort. Allura għalkemm nifhem li wieħed qed jipproponiha anzi biex inaqqas l‑embrijuni ffriżati biex jiġu adottati iżjed, fl‑aħħar mill‑aħħar li inti tipprova tagħżel bejniethom, anke l‑gynaecologists stess li jipprattikaw l‑IVF, jafu li f’Malta hija illegali. Jiġifieri dan hu l‑kunċett.

ONOR. MICHAEL FARRUGIA: Kont naraha kompletament differenti. Jien kont naraha li kieku f’pajjiżna kien hawn l‑abort, allura wieħed kien ikun aktar fil‑libertà illi jaqbad u ma jkunx jista’ jagħżel bejn embrijuni. Il‑kwestjoni illi hawn Malta m’għandniex abort – u ż‑żewġ partiti jaqblu li m’għandux jidħol –  jekk inti tkun qed tassigura bħalma tassigura l‑isperma u l‑oocyte illi jkunu b’saħħithom, ikun assigurat li l‑embrijun li jkun qed jiġi impjantat ikun ġej minn koppja li hija b’saħħitha, ma jkunx qed jammonta għal abort. Id‑definizzjoni ta’ abort hija meta inti tagħmel attentat – jekk jirnexxielekx jew le huwa irrilevanti – biex telimina tqala. Abortion ma tidħolx fil‑kwestjoni tal‑freezing of embryos – jekk inti tagħżilx embrijun illi ġej minn koppja li hija b’saħħitha jew inkella jekk hux ġej minn koppja li mhijiex b’saħħitha.

THE CHAIRMAN: Mill‑istorja le, imma l‑liġi ma tipprovdix li inti tuża embryo-specific criteria biex tagħżel minn wieħed għal ieħor. Jiġifieri qegħdin ngħidu li jekk jiena nirraġuna li dan l‑embrijun jidher aħjar mill‑ieħor u allura ħalli npoġġi lilu u l‑ieħor ma npoġġihx, bil‑liġi ta’ Malta kif inhi ma tistax issir f’Malta. 

Jiena naħseb li jekk nagħmlu kif għidna, jiġifieri li wieħed jagħmilha mandatorja li biex ikolli l‑option ta’ freezing ta’ embryos irrid nesponi l‑gametes tiegħi għal screening, għax jekk inti rrinunzjajt għalihom dawk l‑embryos jistgħu jiġu għall‑adoption u min se jeħodhom għandu ċertu safeguards, li wara kollox huma EU safeguards, around the table naħseb li qbilna dwarha. Issa jekk qbilna dwarha dik, jiena wara li nieħu l‑kumment tiegħek Onor. Agius, qed ngħid li kieku mmorru mill‑ewwel biex naraw iż‑żewġ aspetti ta’ donazzjoni ta’ embrijuni u neħilsuhom, immedjatament wara nkompli naqra l‑ittra tal‑AG fejn jidħlu donation of gametes u llum nkunu ħlisna s‑suġġetti ta’ donation of gametes u ta’ adoption of embryos. 

ONOR. MICHAEL FARRUGIA: Jiġifieri inti qed tgħidli li jekk hemm koppja li wieħed minnhom fid‑DNA tiegħu jista’ jkollu difett, pereżempju, jien se ngħidlu li ma jistax jipparteċipa fl‑IVF?

THE CHAIRMAN: Le, għandek raġun, imma għandek traceability, jiġifieri tkun taf li dak l‑embryo għandu dak it‑timbru. Allura hemmhekk jidħol dak li qed tgħid int. 

ONOR. MICHAEL FARRUGIA: Allura lili għalfejn se tagħtini dak l‑embrijun li ġej minn koppja illi għandha problema u ma tridx tagħtini minn koppja li hija tajba?

THE CHAIRMAN: Appuntu. Aħna qed ngħidu li tagħmel gamete screening mhux biex ma tħallihomx jagħmlu l‑IVF. Inti tagħmel gamete screening f’każ li huma se jużaw l‑option ta’ freezing of embryos, ħalli jekk dawk l‑embryos ma jużawhomx, wieħed ikun jista’ jittrejsja li ġejjin minn koppja fejn wieħed minnhom huwa HIV positive, pereżempju, jew għandu mascular dystrophy fil‑familja. Għax jekk ma jsirx hekk, ħadd ma jkun irid jadotta embryos u allura kulħadd se jmur għad‑donation of gametes. Jiena tlaqt b’din il‑premessa wara li smajt lilkom tesprimu lilkom infuskom b’dan il‑mod.

ONOR. MICHAEL FARRUGIA: Imma rridu noqogħdu attenti għall‑mod ta’ diskriminazzjoni. 

THE CHAIRMAN: Din mhijiex diskriminazzjoni iżda traceability.

ONOR. MICHAEL FARRUGIA: Jien li qed ngħid huwa dan. Dawk l‑embrijuni li ġejjin minn koppja li wieħed minnhom jew it‑tnejn jista’ jkollhom ċerti problemi, kemm ġenetiċi kif ukoll ta’ mard, ma jkunux jistgħu jintużaw fil‑programm ta’ adozzjoni. 

THE CHAIRMAN: Eżatt. Mhux li huma jużaw inqas embrijuni. Naqbel miegħek. L‑Onor. Farrugia qed jgħid li mhux għax huma għandhom din id‑diffikultà allura huma… Għax inti fl‑aħħar mill‑aħħar l‑adozzjoni tal‑embrijuni trid tagħmel tajjeb bħala ġid komuni għall‑fatt li hemm bżonn l‑iffriżar tal‑embrijuni, mhux każ b’każ. Hemm każijiet iktar faċli u hemm każijiet iktar diffiċli. U meta wieħed ipoġġi kollox fil‑keffa tal‑miżien, jipprova jasal biex ikun hemm adozzjoni ta’ embrijuni b’saħħithom għax hemm bżonn l‑iffriżar ta’ embrijuni f’diversi ċirkostanzi kif tkellimna. Jiġifieri mhux qed ngħidu li għax dak li jkun għandu mascular dystrophy fil‑familja, irid jagħmel inqas embrijuni ħalli jiffriża inqas embrijuni għax l‑embrijuni tiegħu ma jistgħux jiġu adopted. Le, il‑ħaġa ma tistax tkun diskriminatorja. Imma differenti dik milli tħalli free for all u ħadd ma jaf xejn.

ONOR. MICHAEL FARRUGIA: Nistgħu naraw daqsxejn f’pajjizi oħrajn fejn tidħol il‑kwestjoni ta’ persuni li jkollhom ċertu mard jew inkella illi jkollhom ġenetikament problemi, jistgħux jipparteċipaw in IVF or not?

THE CHAIRMAN: Dażgur li they do. Jekk inti tara l‑lista tal‑guidelines for sperm donation, ħafna minnhom huma IVF. (Interruzzjonijiet) Appuntu. Imma jekk inti se tirrestrinġi din u mhux se tagħtini donation of gametes mingħand terza persuna u jiena, at my own risk nixtieq li jkolli opportunità ta’ tqala …

ONOR. FRANCIS AGIUS: Inti qed tgħid għall‑koppja li mhux se jmorru għall‑adoption u t‑traceability se teskludiha. Allura se toħloq żewġ tipi ta’ koppji.

ONOR. MICHAEL FARRUGIA: Jekk inħarsu lejn ir‑regolamenti tal‑UE rridu naraw jekk japplikawx illi fejn ikun hemm gametes li huma ħżiena, ma jistgħux jintużaw għall‑IVF, pereżempju. 

THE CHAIRMAN : Imma bħala donor. Imma jekk jiena għandi mascular dystrophy u jiena u l‑partner tiegħi nixtiequ li jkollna t‑tfal, għalkemm forsi aħna irresponsabbli, nistgħu napplikaw għax it is at our own risk hux. Issa, l‑IVF tħallik tagħmilha? L‑IVF jagħtik id‑dritt li tagħmilha basta mhux dawn l‑embrijuni jispiċċaw intortament għand koppja oħra li ma tafx għal xiex dieħla! Jiġifieri this has to be excluded.

ONOR. FRANCIS AGIUS: Ma nafx jekk hux anke fil‑koppja li trid. 

THE CHAIRMAN: Nistgħu nsaqsu fuqha.

ONOR. MICHAEL FARRUGIA: Għax jista’ jkun li barra minn Malta jkun hemm ċerti regoli li f’dawn il‑kundizzjonijiet li joqogħdu in line mal‑istandard …

THE CHAIRMAN: Issa nistaqsu dwarha wkoll. Imma din kif se timpinġi fil‑mod kif aħna rridu nwieġbu d‑domandi… Għax jiena naħseb li bħala adoption of embryos, we are going to safeguard. 

ONOR. MICHAEL FARRUGIA: X’imkien irid ikun hemm a selection. Jew se jkollok selection fil‑bidu tal‑proċess ta’ kulmin se jipparteċipa fl‑IVF illi jridu jkunu b’saħħithom it‑tnejn li huma biex jipparteċipaw fl‑IVF – jekk se nikkonsidraw l‑adoption of embryos – jew inkella fil‑proċess meta inti għandek l‑embryos iffriżati u mhux se jkunu qegħdin jiġu utilizzati mill‑koppja li pproduċiethom għal xi raġuni jew oħra, jew inkella għax ikun għadda ż‑żmien tal‑età tagħhom, irid ikun assigurat illi jekk mhux se nagħmlu s‑selezzjoni biex jiġi assigurat li dawk l‑embryos huma b’saħħithom, allura bilfors irridu mmorru għall‑biċċa xogħol ta’ qabel illi min jipparteċipa fl‑IVF, il‑gametes taż‑żewġ naħat iridu jissodisfaw it‑testijiet kollha. Xi mkien irridu nagħmluha, issa jew fil‑bidu… Forsi moralment tgħiduli li jkun aħjar jekk nagħmluha fil‑bidu. Imma jekk se nagħmluha fil‑bidu tista’ tidħol il‑kwestjoni kostituzzjonali u affarijiet bħal dawn, imma let’s keep an open mind.

THE CHAIRMAN: We look into it imma jiena naraha li hija diskriminazzjoni li min m’għandux fallopian tube blocked u għandu storja ta’ mascular dystrophy fil‑familja jista’ jkollu tfal u min għandu fallopian tube blocked u mascular dystrophy fil‑familja ma jistax ikollu tfal. 

ONOR. FRANCIS AGIUS: The medical advice would be to avoid a pregnancy.

THE CHAIRMAN: Imma mbagħad l‑NHS hawn l‑aktar li tidħol. Għax imbagħad tidħol il‑kwestjoni mhux tad‑drittijiet imma l‑kwestjoni ta’ jekk inti tinċentivax jew le. L‑NHS għandha tivverifika l‑gametes qabel ma l‑IVF… U hawn jidħol allura l‑aspett li nittekiljaw nhar it‑Tnejn fil‑kumitat li jmiss, imma l‑verità hi li dik se tidħol f’konsiderazzjonijiet oħra li rridu nieħdu fejn tidħol NHS u mhux NHS u forsi għal‑laqgħa li ġejja nirriċerkaw ftit dwarha.

Issa fil‑laqgħa tal‑lum se nkompli nitkellem dwar l‑adoption, imbagħad nirriferi għall‑ittra tal‑AG u nagħlqu. Dwar l‑adoption of embryos konna għidna li kien hemm żewġ artikli li jgħidu hekk:

“Id‑donazzjoni ta’ embrijuni lil koppji oħra li ma jkunux il‑ġenituri ġenetiċi, m’għandhiex tkun permessa.”

Imbagħad għidna wkoll hekk:

“Embrijuni maħżuna li jkunu se jiġu b’xi mod distrutti, jistgħu jiġu adottati minn koppji oħra bil‑liġijiet relatati kollha japplikaw.” 

Naqblu? U hemm imbagħad tidħol it‑tweġiba tal‑AG. Id‑differenza bejniethom hi – ma rridx nerġa’ noqgħod nidħol fiha – li dawn kienu se jiġu distrutti għax huma ffriżati, mentri fid‑donation of embryos ikun hemm arranġamenti minn qabel, u hemm tidħol surrogate motherhood  eċċ.

Ħalli nkompli dwar l‑AG. In kwantu għat‑tieni domanda, qed ngħidu hekk:

“Dwar jekk id‑donazzjoni ta’ gameti għandhiex tkun regolata f’liġi Maltija fl‑eventwalità li tali donazzjoni tkun tista’ ssir biss barra minn Malta a spejjeż tal‑Gvern Malti, id‑deċizjoni jekk id‑donazzjonijiet ta’ gameti għandhiex tkun regolata f’liġi Maltija hi waħda ta’ policy u jeħtieġ li tittieħed fil‑kuntest aktar wiesa’ ta’ kwalunkwe tali donazzjoni, issir barra minn Malta, jew f’Malta, issir a spejjeż tal‑gvern jew a spejjeż tal‑privat. Fil‑każ li d‑donazzjoni tkun se ssir barra minn Malta, naturalment ikun diffiċli li l‑liġi Maltija tirregola xi ħaġa li tkun se ssir barra mill‑ġurisdizzjoni ta’ Malta.” 

Jiena għall‑mument nagħmel parentesi. Hawnhekk kellna social worker tgħidilna li anke saħansitra l-Moviment ta’ Kana beda biex jgħin f’każ ta’ donazzjoni ta’ gameti barra minn Malta u kompla jagħti parir lil din il‑koppja li kellha eventwalment tarbija b’donazzjoni ta’ gameti. Jiġifieri f’Malta m’għandna l‑ebda kontroll fuq x’jagħmlu n‑nies barra minn Malta dwar donazzjoni ta’ gameti. Aħna qed nitkellmu biss dwar jekk il‑gvern Malti għandux jissussidja tali donazzjoni.

“Fil‑każ li d‑donazzjoni tkun se ssir barra minn Malta, naturalment ikun diffiċli li l‑liġi Maltija tirregola xi ħaġa li tkun se ssir barra mill‑ġurisdizzjoni ta’ Malta. Dan ċertament jiġġenera problemi ta’ infurzar. Dan ma jfissirx iżda li ma jkunx hemm aspetti li xorta jkunu jistgħu jiġu regolati b’liġi Maltija, bħal pereżempju, li persuna li tkun ibbenefikat mid‑donazzjoni ta’ gameti barra minn Malta, tkun meħtieġa li tirreġistra dik id‑donazzjoni f’Malta u li tagħti ċerti dettalji ta’ dik id‑donazzjoni. 

F’dan il‑każ iżda, wieħed ikun irid jara x’konsegwenzi għandu jkun hemm jekk persuna tonqos milli tagħmel tali reġistrazzjoni u tkun trid issir evalwazzjoni fuq il‑prospetti ta’ infurzar ta’ tali konsegwenzi.” 

Hawnhekk qegħdin nitkellmu fuq multi, eċċ. 

“Wieħed jista’ wkoll jidhirlu li fl‑eventwalità ta’ twelid f’Malta b’effett ta’ donazzjoni ta’ gameti li tkun saret barra minn Malta, ikun meħtieġ li l‑liġi Maltija tirregola l‑effetti ta’ dik id‑donazzjoni, bħal pereżempju, fuq il‑paternità u/jew maternità leġittima u legalment rikonoxxuta tal‑wild.”

Aħna konna diġà tkellimna f’dan il‑każ dwar jekk ma jkunx hemm la dmirijiet, la drittijiet, la min‑naħa tal‑wild u lanqas min‑naħa tal‑ġenituri. 

“X’tip ta’ regolamentazzjoni legali tkun meħtieġa tkun tiddependi mir‑riżultat ta’ riflessjonijiet tal‑Kumitat u tad‑deċizjonijiet tiegħu fir‑rigward.”

Issa aħna allura se ngħidu li aħna jidhrilna li f’dan l‑aspett għalissa wieħed għandu jistenna u jara, għar‑raġunijiet li semmejna, imma se ngħidu wkoll li naqblu mal‑argument tal‑AG li jkun hemm forma ta’ reġistrazzjoni għal min juża s‑sistema ta’ donazzjoni ta’ gameti minn terzi barra minn pajjiżna. Kemm din se tiġi inforzata hija ħaġa oħra, ovvjament ma tistax tiġi infurzata u l‑AG jitkellem b’mod li ma tistax tinfurzaha. Għax kif tista’ inti tinfurzaha? Biss fl‑aħħar mill‑aħħar, li inti tħeġġeġ lil min jirreġistra biex juża l‑NHS, iva. 

Jiġifieri jekk lili jirriżultali li r‑raġel huwa azoospermic u issa għandhom tqala u ġew biex jużaw il‑faċilità tal‑maternità f’Malta, naħseb li hemmhekk wieħed jista’ mhux tant jinforza imma jagħmilha tassattiva li bniedem ikun b’mod konfidenzjali ta l‑informazzjoni kollha u rreġistra dan. 

ONOR. FRANCIS AGIUS: Imma hemmhekk jiena naraha li l‑att tar‑riproduzzjoni assistita jkun diġà sar. La jkun mar barra minn Malta, dan qisu mar ħa treatment ieħor u allura obbligat li jgħidlek x’għamel u x’ma għamilx. Jiġifieri f’dan is‑sens qed jgħid l‑AG. Għalhekk tikkontribwixxi għal...

THE CHAIRMAN: Imma tikkontribwixxi fis‑sens li jiena l‑gametes li ħadt…. Għax kif konna qed ngħidu qabel, il‑gametes li ħadt, minn fejn ħadthom? Ħadthom minn pajjiz fl‑UE fejn hija tassatorja li hemm dawk is‑safeguards kollha? Jew kif kien qed jgħid Dr. Gianaroli hawnhekk, dan mar f’pajjiż ieħor fil‑Lvant tal‑Ewropa mbiegħed u spiċċa b’HIV u mhux HIV? Jiġifieri jiena nemmen li jekk il‑gvern – u din forsi nidħlu fiha darb’oħra – se jagħti fondi tal‑Istat biex jgħin każijiet bħal dawn, naħseb li għandu jinforza ċertu safeguards. 

ONOR. FRANCIS AGIUS: Mr Chairman, jiena nixtieq nagħmel żewġ kummenti. L‑Onor. Farrugia semma illi meta tkun adozzjoni ta’ trabi jew ta’ tfal ta’ ċertu età, tista’ tagħmel aktar testijiet u sa ċertu punt naqbel miegħu, però fil‑prattika esperjenzajna sitwazzjoni f’pajjiżna fejn kellna ħafna tfal adottati, minn ċerti pajjiżi speċjalment, fejn l‑iscreening ma kienx daqshekk rigoruż. Jiġifieri m’iniex qed ngħid li għandna b’xi mod niġġustifikaw li ma nkunux rigorużi fl‑adoption ta’ embryos, anzi bil‑kontra! Jiena nħoss li dak li għandna nissuġġerixxu m’għandux ikun hemm żewġ tipi ta’ screening, jew inkella tipi ta’ testijiet, imma għandhom dejjem japplikaw l‑istandards li huma EU approved u li Malta trid taderixxi għalihom. 

Jien b’mod in ġenerali xtaqt ukoll xi mkien fit‑text jew inkella anke fil‑mod kif aħna se naqbdu l‑argument, noħorġu li aħna, anke bħala Kumitat, f’dak kollu li qegħdin nipproponu, li wasalna f’ċertu kompromess hawnhekk, issa forsi inti trid tagħmel ċertu troubleshooting biex tara liema drittijiet qed tolqot, eċċ, jiġifieri forsi għadna ma ħsibniex f’kollox, għax jiena dejjem nipprova naħseb out of the box però l‑common thread li hemm f’dak kollu li ssuġġerejna u dehrilna li qbilna fuqu b’mod unanimu – m’iniex qed nara xi forma ta’ minority report – huwa li aħna qed niddefendu l‑ħajja mil‑bidu nett tagħha. 

THE CHAIRMAN: U l‑kwalità tal‑ħajja wkoll wara.

ONOR. FRANCIS AGIUS: Ukoll. Għax kull embryo li aħna rriduh ta’ kwalità se noffrulu futur. Issa futur fi ħdan il‑koppja illi pproduċietu, jew inkella fi ħdan koppja oħra li se tadottah, dan huwa suġġett delikat, huwa suġġett sensittiv, imma qegħdin noffrulu futur. Mhux qed ngħidu li dawn se jispiċċaw għar‑riċerka, jiġifieri naħseb li dan il‑punt irid joħroġ b’saħħtu ħafna biex aħna ma nkunux over critized mill‑element ultra lemini li aħna qegħdin nipprovdu għall‑freezing, li it is too liberal, li l‑Italja m’għamlitx hekk …

THE CHAIRMAN: L‑Italja biss m’għamlitx hekk.

ONOR. FRANCIS AGIUS: L‑Italja biss m’għamlitx hekk. Imma aħna qegħdin further South of Sicily.

THE CHAIRMAN: U se jkollha tagħmel hekk ukoll. 

ONOR. FRANCIS AGIUS: U se jkollha tagħmel. U dan huwa punt li jrid joħroġ ukoll! Dan huwa punt importanti u nirringrazzjak talli fakkartuli. Anke d‑dritt li aħna qegħdin noffru lill‑koppji, illi jkollhom tarbija. Aħna m’għandniex nagħmlu liġi li l‑ġimgħa d‑dieħla jew is‑sena d‑dieħla jibda jkollna każijiet quddiem il‑Qorti Ewropea, sew ta’ Strasbourg u sew ta’ Luxembourg, fejn jgħidulna li aħna ma pprovdejnilhomx fil‑liġi. 

THE CHAIRMAN: Li qegħdin nagħmlu fl‑aħħar mill‑aħħar huwa li anke l‑kwalità ta’ ħajja ta’ min jitwieled tkun tajba. Għax kif smajna u erġajna smajna, li inti twelled triplets u ħafna drabi jkollok tfal b’diżabilità mwielda, mhijiex aċċettabbli. Jiġifieri l‑istatus quo mhuwiex aċċettabbli u għalhekk qegħdin hawn. Imma biex forsi anke naslu biex nikkonkludu llum, jiena li xtaqt inressaq qabel ma napprovaw il‑Minuti – għax ma rridx napprovawhom mingħajr il‑preżenza tal‑Onor. Farrugia – hemm ukoll l‑aspetti fuq eugenics, f’paġna 113. Ovvjament m’għandniex diffikultà dwarhom imma xtaqt ngħaddihom ukoll biex ikunu lesti. 

Il‑ħarsien tas‑Soċjetà:

a) intervent li jipprova jbiddel il‑human germ cell line mhuwiex aċċettabbli;

b) embriju uman m’għandux jitpoġġa fl‑utru ta’ speċi oħra u viċeversa;
c) il‑fużjoni ta’ gameta umana u dik ta’ speċi oħra għandu jkun projbit;
Dawk huma lesti. Darb’oħra li fadlilna naraw huma Proċedura għar‑Regolamentazzjoni, ovvjament darb’oħra ma jkunux highlighted daqshekk skur min‑naħa tiegħi għax inkella nispiċċaw ma naraw xejn u fl‑aħħar nett imbagħad ikollna Konsiderazzjonijiet Oħra. Jiġifieri aħna kulma fadlilna huma dawk iż‑żewġ aspetti. 

Issa qabel ma nagħlqu ħalli ngħid fuq fuq dak li għamilna. Illum għamilna Sezzjoni D dwar id‑Donazzjoni ta’ Gameti. L‑aħħar li għamilna Sezzjoni 7.4, dwar il‑Ħarsien tas‑Soċjetà, li hija lesta wkoll. Għamilna Sezzjoni E, dwar id‑Donazzjoni ta’ Embrijuni lil Terzi Persuni, kif ukoll it‑tweġiba tal‑AG. Jekk naraw il‑Minuti tal‑aħħar laqgħa nsibu bażikament id‑dokumenti li ġew impoġġija, ovvjament hemm dak li ntqal, hemm it‑talba tal‑Onor. Francis Agius li ssir lista sħiħa forma ta’ tabella tal‑persuni u għaqdiet li għamlu s‑sottomissjoniijet tagħhom lill‑Kumitat, li fil‑fatt saret u naħseb li qiegħda fl‑ewwel parti tat‑text li qassamna. Imbagħad l‑Onor. Farrugia talab li fir‑rapport ikun hemm executive summary. Fil‑fatt issa qed nagħmluha b’mod li r‑rapport se jkun f’forma ta’ summary, fis‑sens li se jkun hemm ħafna annexes wara. 

Issa jiena li qed ngħid huwa dan. Jekk Alla jrid fil‑laqgħa li jmiss ta’ nhar it‑Tnejn se nittrexxjaw l‑aħħar aspetti. Li fadal u li konna qegħdin niddiskutu qabel hija din. Bħala date s’issa dan il‑Kumitat suppost li jikkonkludi xogħlu sal‑21 ta’ Lulju, 2010. Il‑Parlament se jaġġorna l‑Erbgħa, 14 ta’ Lulju, 2010 u l‑ġimgħa d‑dieħla se niltaqgħu fil‑5 ta’ Lulju. Il‑punt huwa li l‑ġimgħa ta’ wara jien se nkun imsiefer fuq xogħol ta’ CPA, eċċ. Il‑punt huwa li anke s‑segretarja tal‑Kumitat stess qed tgħid li kieku r‑rapport jilħaq isir bil‑kwiet u malli jerġa’ jibda l‑Parlament f’Settembru, dan jitressaq. Inkunu rajnieh ftit aħna lkoll, eventually nissettjaw data malli jiftaħ il‑Parlament u nistgħu niltaqgħu anke b’mod informali, hekk ix‑xogħol ikun tlesta u r‑rapport jitressaq fil‑plenarju fl‑ewwel seduta.

ONOR. MICHAEL FARRUGIA: Mr Chairman, naħseb li xorta waħda rridu nagħmlu talba lill‑Kumitat dwar ix-Xogħol tal‑Kamra fejn jiġi infurmat b’dak li qed nitkellmu dwaru, minħabba li kien hemm terminu speċifikat fil‑mozzjoni li kien hemm fil‑Parlament, ikun jista’ jiggwidana jew inkella jkun hemm diskussjoni mal‑iSpeaker min‑naħa tal‑Kumitat tal‑Kamra fejn ikun hemm il‑go ahead mill‑Parlament. Għax ladarba kien hemm deċiżjoni tal‑Parlament, huwa l‑Parlament li jista’ jestendilna ż‑żmien biex inressqu r‑rapport aħħari.

THE CHAIRMAN: Il-ħaġa hi li konna overtaken by events. Kieku għad għandna dawn il‑ġimgħatejn ċans …

ONOR. MICHAEL FARRUGIA: Imma minħabba li kien hemm il‑go ahead tal‑Parlament u kien hemm rabta ta’ mozzjoni fil‑Parlament, ikun il‑Kumitat tal‑Kamra, jekk jaqbel, illi jagħtina din l‑estensjoni.

THE CHAIRMAN: Inti jidhirlek li għandu jaraha l‑House Business Committee? Mela issa ninformawhom b’dan il‑mod. L‑aħħar laqgħa se ssir fil‑5 ta’ Lulju u dakinhar inkunu ddiskutejna u ddeċidejna l‑aspetti kollha li kienu quddiemna imma jkun għad irid jiġi ffinalizzat ir‑rapport.

ONOR. MICHAEL FARRUGIA: Ikun għad irid jiġi ffinalizzat ir‑rapport, evalwat u preżentat.

THE CHAIRMAN: Ir‑rapport jiġi ffinalizzat, evalwat u ppreżentat fl‑ewwel seduta wara r‑recess tas‑sajf. U dan għall‑fatt li l‑Kamra tilħaq taġġorna qabel ma jiġi eżawrit il‑perijodu ta’ żmien mogħti. Grazzi ħafna. Naġġornaw għal nhar it‑Tnejn fis‑7.00 p.m. 

Fid‑9.17 p.m. il‑Kumitat aġġorna għal nhar it‑Tnejn, 5 ta’ April, 2010 fis‑7.00pm.

